
Згуртаваньне Беларускай Мола�
дзі ў Амэрыцы (моладзь БАЗА)
арганізавала і правяло 4 лютага

2007 году сустрэчу з Старшынёю Рады
БНР Івонкай Сурвіллай. Сустрэча адбы�
лася ў грамадзкай залі Сабору Сьвятога
Кірылы Тураўскага ў Брукліне. Прай�
шла яна ў форме дыялёгу з прысутнымі.
Напачатку паважаная госьця правяла
кароткі экскурс у гісторыю БНР. Раска�
зала, як нашыя змагарныя продкі ад�
стойвалі сваё права на свабоду падчас
Слуцкага Збройнага Чыну.

Пасьля Старшыня Рады БНР распавя�
ла пра структуру ўраду БНР, пра  выба�
ры Старшыні Рады БНР раз на шэсьць
год. Спн. Сурвіла была абраная на сваю
пасаду ў 1997 годзе, і потым яшчэ раз
пераабраная ў 2003 годзе. БНР перахоў�
вае ідэю незалежнасьці Беларусі, зай�
маецца распаўсюджваньнем у сьвеце ін�
фармацыі аб нашай Бацькаўшчыне, зна�
ходзіць Беларусі “прыяцеляў”.

Значная колькасьць заданых пытань�
няў тычылася дзейнасьць БНР падчас
акупацыі Беларусі немцамі ў часы Дру�
гой Сусьветнай вайны. Было адзначана,
што Старшыня Рады БНР Васіль Захар�
ка, які быў ім да 1943 году, адмовіўся ад
супрацоўніцтва, прапанаванага яму
немцамі. Ён лічыў нямецкіх фашыстаў

нішчыцелямі Беларусі. Прыкладам таго
стала зьнішчэньне ксяндза Вінцэнта
Гадлеўскага. Аднак ваенны пэрыяд быў
ня толькі пэрыядам стратаў. Акупацыя,
як ні дзіўна, сталася сапраўдным часам

адраджэньня беларушчыны. Інтэліген�
цыя наладзіла супрацоўніцтва і разьвіла
школьніцтва. Менавіта з�за беларускай
школ гэты пэрыяд можна лічыць адра�

Рада Беларускай Народнай Рэспуб�
лікі выступіла 25 лютага сёлета з
заявай супраць намеру пабудаваць

у Кобрыне храм у гонар расейскага палка�
водца Аляксандра Суворава, які прынёс
сьмерць і кроў на беларускую зямлю. Рада
БНР падтрымлівае ініцыятывы Згуртаван�
ня Беларусаў Сьвету “Бацькаўшчына”
грамадзкага  аб’яднаньня “Саюз беларус�
кіх пісьменьнікаў” і Таварыства Беларус�
кай Мовы імя Францішка Скарыны, якія
распачалі акцыі супраць ўшанаваньня
акупанта.  

Разам з замоваю рэстаўрацыі полацкай
Спаса�Праабражэнскае царквы расейскім
фірмам, з зруйнаваньнем гістарычнага
цэнтру Менску і іншых гарадоў, � ініцыя�
тыва будаўніцтва храму ў Кобрыне  выяў�
ляюць антыбеларускую, антынацыяналь�
ную сутнасьць цяперашняга лукашэнкаў�
скага рэжыму.

Паводле Радыё Свабода

Янка БАЗЫЛЬ

Нядаўна на старонцы pbpf.org мы
камэнтавалі паведамленьні аў�
стрыйскіх газэтаў пра візыт у Ве�

ну “дзеяча беларускай, прамаскоўскай
апазыцыі” (як яны называлі яго) Міхаіла
Марыніча. Ягоны візыт быў “дзелавым”.
Разам з аўстрыйскімі немцамі ён распра�
цоўваў новую “стратэгію для Беларусі”.
Менавіта так, – “Стратэгія для Беларусі”,
– і называецца дакумэнт, шырока распаў�
сюджаны пасьля працы “рабочай групы” з
удзелам Марыніча. 

Працытуем фрагмэнты гэтага тэксту ў
перакладзе з ангельскай:

“Беларусь знаходзіцца ў стане найбольш
драматычнага крызісу з часоў абвешчань�
ня незалежнасьці. Цяперашняя сыстэма
выжыла выключна на аснове прамых і
апасрэдваных расейскіх субсыдыяў і на
здольнасьцях цяперашняга лідэра (Лука�
шэнкі) абменьваць рыторыку на энэргію.
...Для Расеі здольнасьці Лукашэнкі страці�
лі значэньне, і Масква пачала будаваць
свае адносіны зь Беларусяй на рынкавых
асновах. У Беларусі гэта разглядаюць як
закручваньне гаек, але Расея наступае на�
перад, не надаючы шмат увагі на магчымыя
палітычныя наступствы. Гэта таму, што
паводле Масквы на сцэне беларускага тэ�
атру проста няма іншых адказных акцё�
раў...”

Паводле венскіх мудрацоў, Беларусь вы�
жыла не на аснове працы беларускага на�

роду (многія іншыя народы даўно�б перас�
талі працаваць у такіх умовах – расейцы
ёсьць прыкладам гэтаму), а на аснове ра�
сейскіх субсыдыяў. Не Масква на працягу
гадоў рабавала і эксплуатавала наш народ,
а мы карысталіся энэргетычнай “халявай”.
Але побач з гэтай размовай цікава глядзіц�
ца прызнаньне факту ўпартай маскоўскай
самаўпэўненасьці (якую цалкам падзяля�
юць венскія спэцы). Акрамя шклоўскага
лідэра, яны ня бачаць іншых “акцёраў”. Бе�
ларускага народу як сілы для іх не існуе.

Цытуем далей: “Лёс Беларусі займае ня
толькі Расею, але й Эўразьвяз... Ніхто не
зацікаўлены ў калапсе беларускай эка�
номікі, што адмоўна адбілася�б на абодвух
баках”.

І зноў яны тэарэтызуюць выключна пра
сябе самых. Разважаюць пра нашую экано�
міку, пра нашую краіну бяз згадкі пра на�
шыя нацыянальныя інтарэсы. Для іх Бела�
русь зьяўляецца таварам у трансакцыі. Але
і ў гэтай частцы тэксту мы знаходзім ціка�
вае прызнаньне ў стылі Ганса Віка: “Дыя�
лёг паміж Брусэлем і Масквой, у якім Бру�
сэль гаворыць адным (галоўным чынам ня�
мецкім) голасам...” 

Цытуем: “У пэрспэктыве магчымай эка�
намічнай катастрофы будучыня Бела�
русі павінна стаць сумесным эўра�
пейска�расейскім праектам ...Прыя�
рытэтнымі павінны стаць эканаміч�
ныя інтарэсы як Расеі, так і Эўразьвя�
зу...” (Вось яно як!)

Такім чынам, абяцанка рэформаў у Бела�

русі грунтуецца на інтарэсах Эўразьвязу і
Расеі. Пра беларусаў зь іхнымі інтарэсамі
няма нават згадкі. Падобна, што рынкавыя
рэформы на нашай зямлі змоўшчыкі
зьбіраюцца праводзіць пасьля таго, як бе�
ларусаў у Беларусі ўжо не застанецца.

Цытуем: “Другім прыярытэтам зьяўля�
ецца трэнінг новай адміністрацыйнай і мэ�
нэджарскай эліты. Цяперашнія беларускія
эліты ствараліся ў адпаведнасьці з крытэ�
рам ляяльнасьці рэжыму і атрымалі свой
прафэсійны досьвед пад аўтарытарным рэ�
жымам. Іхная экспэртыза будзе патрэбная
на першых кроках да новай сыстэмы. Але ў
выпадку, калі яны застануцца дамінуючай
сілай, то яны будуць паўтараць свой дось�
вед пры новай сыстэме і замацоўваць ака�
сьцянелыя старыя структуры”. Таму “даб�
радзеі” прапануюць утварыць трэнінгавую
інстытуцыю ў аўстрыйскай Адміністра�
цыйнай Акадэміі, якая будзе сумесным
расейска�эўрапейскім праектам.

Прапануем папярэдні пасаж асабліва
ўважліва прачытаць прадстаўнікам сёнь�
няшняй дзяржаўнай і эканамічнай адмі�
ністрацыі Беларусі ўсіх узроўняў. Вамі,
спадары беларускія чыноўнікі, у рамках
эўра�расейскага праекту зьбіраюцца пака�
рыстацца толькі “на першых кроках”. А по�
тым вас вытураць зь “беларускіх элітаў”.
Вашыя месцы зоймуць выхаванцы нейкай
трэнінгавай інстытуцыі. Зразумела, што
гэта будуць расейцы. Якраз аб гэтым даўно
папярэджваюць беларускіх чыноўнікаў бе�
ларускія патрыёты – пасьля ліквідацыі бе�

ларускага школьніцтва, беларускай мовы і
нашай незалежнай дзяржавы ліквідатары
маюць намер ліквідаваць і беларускае чы�
навенства, і беларускіх спэцялістаў, бо
“акасьцянелыя і старыя” і г. д.

Але гэта была толькі ўвэрцюра маскоў�
скай “Хаваншчыны”. У разьдзеле “Экана�
мічная стратэгія” антыбеларускі цынізм
венскіх дабрадзеяў раскрываецца напоў�
ніцу: “Пасьля распаду Савецкага Саюзу
Расея субсыдыявала Беларусь мільярдамі
даляраў і цяпер яшчэ расьце гэты доўг. (На
справе ўсё наадварот – Я.Б.). Для Эўропы
Беларусь не зьяўляецца прыярытэтнай
вобласьцю. Яна ўспрымаецца як малая і
стабільная краіна, эканоміка якой неад�
рыўна зьвязаная з Расеяй. Інтарэсы Эўро�
пы сфакусаваныя на наступствах пашы�
рэньня і падрыхтоўцы далейшага пашы�
рэньня Эўразьвязу на Паўднёвы Ўсход.
Так што адсутнасьць працэсаў набліжэнь�
ня Беларусі да Эўропы не зьяўляецца вя�
лікай стратай для Эўропы. Эўропа можа
пачакаць, пакуль сыстэма будзе зьмененая
знутры. Адзінымі краінамі Эўразьвязу,
якія зацікаўленыя не дапусьціць увядзень�
ня эканамічнага эмбарга супраць Беларусі,
зьяўляюцца Польшча і суседнія зь Белару�
сяй краіны, якія маюць зь ёю інтэнсіўны
гандаль”. Далей распрацоўшчыкі эўра�ра�
сейскай стратэгіі прызнаюцца, што Бела�
русь цікавая для іх толькі як “важны тран�
зытны калідор забесьпячэньня Эўропы
энэргіяй”.

Заканчэньне на бач. 8

Заканчэньне на бачыне 5

Некаторыя з удзельнікаў сустрэчы з Івонкай Сурвіллай (у цэнтры).

Упятніцу, 16 лютага 2007 году, сябры Згуртаваньня
Беларускай Моладзі ў Амэрыцы зладзілі паездку ў
Вашынгтон, каб разам з вашынгтонскімі белару�

самі зладзіць дэманстрацыю салідарнасьці з суайчыньніка�
мі, кінутымі за краты  злачынным рэжымам  А. Лукашэнкі.
Надвор’е было неспрыяльнымі для падарожжа, аднак гэта
не перашкодзіла правесьці запланаванае мерапрыемства.

Паездка такога кшталту патрабавала значнай
падрыхтоўкі, з чым арганізатары, без пераболь�
шаньня, пасьпяхова справіліся.   

Напачатку чакалася, што Вашынгтон у гэты
час наведае адзін зь лідэраў беларускай апазыцыі
Аляксандар Мілінкевіч. Плянавалася, што разам
з іншымі беларускімі палітыкамі ён наведае мі�
тынг ля амбасады Беларусі. Як вядома, візыт сп.
Мілінкевіча ў Вашынгтон не адбыўся. 

Нажаль, не адбыўся і наш заплянаваны візыт у
Кангрэс ЗША. З�за нечаканасьцяў у пачатку па�
дарожжа было вырашана перанесьці сустрэчу на
іншы раз. Справа у тым, што адзін з транспарт�
ных сродкаў трапіў у аварыю, і арганізацыя, якая
вынаймала нам транспарт, вымушаная была тэр�
мінова шукаць замену. Мы страцілі  амаль дзьве
гадзіны,  і спазьненьне было непазьбежным.

Трапіць да амбасады Беларусі атрымалася толь�
кі а 4�й гадзіне папаўдні. Разгарнуўшы сьцягі і
гучна выкрыкваючы “ Жыве Беларусь!”, дзяўча�
ты і хлопцы падыйшлі да будынку. Перад амбаса�
дай Мікалай Цімашэнка ад імя Згуртаваньня Бе�
ларускай Моладзі ў Амэрыцы і ад імя Беларус�
ка–Амэрыканскага Задзіночаньня выступіў з
прамовай, у якой заклікаў прысутных ніколі не забывацца
на гасьціннай амэрыканскай зямлі, што на Радзіме нашыя
браты і сёстры, томяца пад прыгнётам антыбеларускага рэ�
жыму Лукашэнкі.

Пасьля выступіў Мікіта Агароднік, які падкрэсьліў зла�
чыннасьць і нялюдзкасьць беларускай дзяржаўнай сыстэ�
мы, зь якою мы змагаемся. Спч. Гражына Залеўская заклі�
кала маладых людзей, быць шчырымі ў нашае барацьбе, ня
быць каньюнктуршчыкамі ды прыстасаванцамі.

На мітынгу патрабавалі вяртаньня беларускай мовы, як
адзінай дзяржаўнай; вызваленьня ўсіх палітвязьняў; пры�

цягненьня прыслугачоў рэжыму і асабіста А. Лукашэнкі да
крымінальнай адказнасьці. Моладзь патрабавала вярнуць
гістарычны бел�чырвона�белы сьцяг, які зьяўляецца част�
кай гісторыі нашай радзімы. Удзельнікі акцыі падрыхтавалі

плякаты з іменамі й здымкамі беларускіх палітвязьняў, а
таксама зь зніклымі Дзьмітрыем Завадзкім, Віктарам Ган�
чаром, Анатолем Красоўскім, Юрыем Захаранкам. Няхай
аб іх ведае ўвесь сьвет!

Мітынг наведалі прадстаўнікі амбасадаў краінаў Эўра�
пейскага Зьвязу. Хутка да нас далучыліся вашынгтонскія
беларусы, якія прынесьлі з сабою гарачую гарбату і смач�
ную ежу. Гэта было вельмі дарэчы ў такі мароз. Таксама,
каб сагрэцца, сьпявалі беларускія песьні, чыталі вершы. I
сапраўды, ад гэтага рабілася неяк цяплей. 

Гледзячы на нашыя сьцягі, на бадзеры настрой, амэры�
канцы адчынялі вокны сваіх аўтамабіляў і пад�
трымлівалі “Жыве Беларусь”! Законы ў ЗША не
такія, як у Беларусі: тут за дэманстрацыю ніхто не
разгоніць, не пасадзіць у турму, ня выключыць з
унівэрсытэту, не злупцуе дубінкамі. Таму мы, як
маглі, выкарысталі магчымасьць выказаць усе, што
набалела за гады дыктатуры.  

Акцыя Салідарнасьці  атрымалася. Паветра сатра�
салася магутным” Жыве Беларусь!”, і на тварах уд�
зельнікаў сьвяціўся гонар тым унёскам, які яны
змаглі зрабіць у агульную барацьбу!     

Пасьля мітынгу мы падыйшлі да помнiка нашаму
суайчыньнiку Тадэвушу Касьцюшку, які ўвайшоў у
гісторыю як змагар за свабоду, як у Амэрыцы, гэтак і
ў Эўропе. Грэх было, апынуўшыся ў Вашынгтоне, не
пабачыць гэты помнік, таксама як і Белы дом улас�
нымі вачыма. Хацелася�б пабачыць шмат чаго яшчэ,
аднак пасля бурнай дэманстрацыі на большае не зас�
тавалася ўжо ні часу, ні сілаў. Пачынала цямнець і
трэба было вяртацца.

Вялікі дзякуй нашым кіроўцам, якія без стому
везьлі нас да пункту прызначэньня і назад. Сп. Анд�
рэй Мядзьведзік правёў за рулём і ў клопатах аб
транспарце 25 гадзінаў, бяз сну і адпачынку. Ня менш
гераічна рабіў сваю справу сп. Зьміцер Моўчан. 

Дапамагай нам Бог! Жыве Беларусь!
Мікалай ЦІМАШЭНКА і Натальля ЯВІД

Фота Хрысьціны ШКУРАТАВАЙ

ААккццыыяя  CCааллііддааррннаассььцціі

Лёс ліцэя і Вільня
Дагэтуль Беларусь ня зьгіне,
ня кане ў нябыце�сьне,
пакуль у нябеснай сіні
заступніца – Еўфрасіньня
моліцца за яе.

(“Дагэтуль” Э.Акулін)

Уапошнюю суботу лютага ў Та�
варыстве Беларускай Культу�
ры ў Літве (ТБК) адбылася су�

стрэча з дырэктарам вядомага далёка
па�за межамі Беларусі ліцэя імя Я. Ко�
ласа Ўладзімерам Коласам. Адбылася
прэзэнтацыя ягонай кнігі “Лёс ліцэя”.
Чакалі і пісьменьніцу Вольгу Іпатаву,
але з�за хваробы яна не змагла прые�
хаць. Усе былі расчараваныя гэтым,
асабліва журналісты, якіх было няма�
ла: і з радыё “Палёнія”, і зь летувіскага
радыё і тэлебачаньня, беларускія жур�
налісты, акрэдытаваныя ў Вільні.

Традыцыйна, прадставіўшы гасьцей,
імпрэзу пачаў старшыня ТБК Хведар
Нюнька. Потым ён і аўтарка гэтага до�
пісу падзяліліся ўражаньнямі пра кні�
гу. “Лёс ліцэя” � кніга аўтабіяграфіч�
ная, частка гісторыі нашай Бацькаў�
шчыны, звязаная зь лёсам беларускай
мовы й адукацыі на роднай мове. Чыта�
еш і зьдзіўляешся мужнасьці выклад�
чыкаў, навучэнцаў, і ўпершую чаргу
бацькоў, якія не забралі сваіх дзяцей, а
разам змагаюцца і перамагаюць.

Сп. Колас распавёў пра гісторыю
ўтварэньня ліцэя, аб сваіх паплечніках
і з гонарам адзначаў, што ўсе вы�
пускнікі ліцэя паступаюць у ВНУ, пры�
емна, што і мая вучаніца Адэля Дуба�
вец закончыла ліцэй, а цяпер друкуец�
ца ў часапісе “Дзеяслоў”. Наступная
прамоўца � выкладчыца геаграфіі і за�
вуч ліцэя Ірына Сідарэнка. Яе выхаван�
цы занялі на Сусьветнай алімпіядзе ў
Паўднёвай Афрыцы трэцяе месца.
Ліцэісты былі на прызавых месцах і па
іншых прадметах. Гэта было ў 2002
годзе. Зараз ліцэй спрабуюць зьлікві�
даваць. Умовы падпольнага навучань�
ня, вучобы ў выгнаньні, у якіх ліцэй
знаходзіцца вось ужо чатыры гады,
збоку здаюцца небясьпечнымі, цяжкі�
мі і ненармальнымі. Але�ж гэта і ёсьць
магчымасьць па�сапраўднаму змагац�

ца, ахвяраваць дзеля Праўды, Дабра і
Справядлівасьці, і мець столькі сяброў�
аднадумцаў, прыхільнікаў ва ўсім сьве�
це, і ў першую чаргу ў Вільні. Разам�
сіла. Аб гэтым і кніга.

У прыватнасьці Ў. Колас піша: “Лі�
цэй здолеў утварыцца і захавацца пе�
рад усім дзякуючы таму, што вакол яго
аб’яднала свае намаганьні вялікая
колькасьць шчырых беларусаў. Упэў�
нены; калі такое адчуваньне еднасьці,
прыналежнасьці да свайго народу, ад�
данасьці сваёй Бацькаўшчыне аб’яд�
нае нас усіх, беларусы абавязкова здо�
леюць разьвітацца са сваёй змрочнай
спадчынай і адбудуюць нармальнае,
годнае і заможнае жыцьцё. Гэта і ёсьць
галоўны ўрок, які ўсім нам дае ліцэй”.
А самае галоўнае � ёсьць конкурс па�
ступаючых, ёсьць жадаючыя вучыцца,
значыць ёсьць і будучыня ў ліцэя, а яна
зьвязаная зь Вільняй, у якой ужо част�
кова адбываюцца лекцыі. 

Уразіла прысутных і канцэртная
праграма ліцэістаў. Яны выканалі не�
калькі песень, у тым ліку і гімн ліцэя.
Але асабліва кранула “Малітва” ў вы�
кананьні А. Вараб’ёва. Гэта ня першая
і не апошняя сустрэча зь ліцэістамі.

Сябра ТБК Алесь Адамковіч прадоў�
жыў цыкль лекцыяў “Беларускія ка�
рані на Віленшчыне”. Ён расказваў
пра ксяндзоў�марыянаў, біскупа Юрыя
Матулевіча. Зьмястоўны артыкул пра
Ю. Матулевіча з багатымі ілюстрацы�
ямі сп. Адамковіч зьмясьціў у лету�
віскай гістарычнай газэце “VORUTA”,
журналістам якой зьяўляецца. Сябры
Таварыства пазнаёміся зь сёлетнімі ну�
марамі, аформілі падпіску ў бібліятэку,
а прысутныя на мерапрыемстве маглі
падпісацца на тыднёвік бясплатна.

Заля ТБК была ўпрыгожана мастач�
кай Хрысьцінай Балаховіч ў клясічным
стылі: на стале, на сьцяне выцінанкі ў
форме разгорнутай кнігі.

Напрыканцы імпрэзы прысутныя ат�
рымалі кнігу Ў. Коласа “Лёс ліцэя” з
аўтографам аўтара.

Такія сустрэчы духоўна ўзбагача�
юць, яднаюць.

Леакадзія МІЛАШ

ЛЛёёсс  ллііццээяя  іі  ВВііллььнняяЦЦіі  ппааўўссттааннее  ббееллааррууссккіі  
ннаарроодднныы  рруухх  уу  ЭЭўўррооппуу??
Убэльгійскім горадзе Бругэ 27 лютага

прайшла канфэрэнцыя з удзелам ін�
стытуцыяў Эўразьвязу, экспэртаў па

Беларусі, прадстаўнікоў беларускіх арганіза�
цыяў у Эўропе й студэнтаў Каледжу Эўропы. 

Пра сучасныя праблемы супрацоўніцтва Эў�
разьвязу зь беларускімі дэмакратычнымі сіламі
распавёў віцэ�сьпікер Эўрапарлямэнту доктар
Януш Анышкевіч. Ён адзначыў неабходнасьць
павелічэньня фінансаваньня беларускіх прагра�
маў і ў першую чаргу незалежнага тэле� й рады�
ёвяшчаньня. Раней Эўрапарлямэнт ужо канс�
татаваў поўны правал праекту тэлевяшчаньня
расейскага замежнага каналу РТВ, які быў фак�
тычна заблякаваны ў Беларусі. Др. Анышкевіч
выказаў шкадаваньне, што некалькі ягоных дэ�
путацкіх запытаў, датычных выкарыстаньня
бюджэтных грошай Эўракамісіі для падтрымкі
беларускіх праграмаў, засталіся без адказу.

Кіраўніца сэкцыі стасункаў зь Беларусьсю
спн. Клаўд Вэрон�Рэвіль спрабавала бараніць
пазыцыю Эўракамісіі ды эфэктыўнасьць дзей�
ных іхных праграмаў. Яна патлумачыла недахо�
пы папярэдняй праграмы ТАСІС, якая выдат�
коўвала сродкі на сацыяльныя праекты ў Бела�
русі ў каардынацыі зь беларускімі ўрадавымі
структурамі, што выключала магчымасьць фі�
нансаваньня незалежных мэдыяў і арганізацы�
яў апазыцыі. З прыняцьцем новай стратэгіі Эў�
разьвязу ў дачыненьнях зь Беларусьсю ў 2006
годзе, зьявілася магчымасьць наўпроставага фі�
нансаваньня праграмаў падтрымкі дэмакратыі
ў Беларусі.

Былы кіраўнік місіі АБСЭ ў Беларусі др.
Ганс�Гэорг Вік у сваім дакладу падкрэсьліў
посьпехі АБСЭ ў наладжваньні палітычнага ды�
ялёгу паміж беларускай апазыцыяй і ўрадам
Лукашэнкі ў 2000 годзе. Сп. Вік прызнаў, што
дыялёг не набыў канструктыўнага зьместу і ня
спраўдзіў надзеяў, якія на яго ўскладалі. Ніякіх
новых ідэяў кансалідацыі беларускіх дэмакра�
тычных сілаў сп. Вік не прапанаваў. Сп. Вік за�
клікаў да поўнай канцэнтрацыі грашовых рэ�
сурсаў Эўразьвязу на падтрымку дэмакратыза�
цыі Беларусі ў распараджэньні Эўракамісіі да
распрацоўкі агульных падыходаў у справе іх
выдаткаваньня. Прадстаўнік чэскага Зьвязу Бе�
ларусаў Замежжа папрасіў Ганса�Гэорга Віка
пракамэнтаваць крытычныя заявы міністра за�

межных справаў Нямеччыны ды некаторых дэ�
путатаў Бундэстагу наконт рашэньня ўладаў
Польшчы й Чэхіі разьмясьціць дэтэктарныя ра�
дары й пускавыя ўстаноўкі амэрыканскае сы�
стэмы супрацьпаветранае абароны на сваёй тэ�
рыторыі. Нягледзячы на свой досьвед працы ам�
басадарам у СССР, у нямецкім мінабароны й на
чале нямецкай зьнешняе выведкі, сп. Вік ухіліў�
ся ад тлумачэньняў рэакцыі нямецкіх паліты�
каў, якія падтрымалі аргумэнты расейскіх ула�
даў пра немэтазгоднасьць адпаведных плянаў
ЗША. Па ўсім відаць, што гарантыі бясьпекі
Чэхіі й Польшчы не супадаюць з доўгатэрміно�
вымі інтарэсамі нямецкай палітыкі, якая ў
апошнія гады ідзе да эканамічнага й палітычна�
га хаўрусу з Расеяй ў абыход партнэраў па Эў�
разьвязу й НАТО. Як вынікае з падзеяў, мэтай
гэткага хаўрусу могуць быць пляны чарговага
тэрытарыяльнага перадзелу Ўсходняе Эўропы. 

Генэральны консул Бэльгіі ў Беларусі Філіп
Вандэнбруле распавёў пра ўмовы вядзеньня
бізнэсу ў сучаснай Беларусі, пра праблемы за�
межнага інвэставаньня ў беларускую эканомі�
ку. Прадстаўнікі Беларуска�Эўрапейскага За�
дзіночаньня ў Бэльгіі ўзьнялі пытаньне мараль�
най адказнасьці бізнэсоўцаў за эканамічныя
стасункі з дыктатурай. Тлумачэньні сп. Вандэн�
бруле пра ягоны няўдзел у бізнэсе асабіста з
Лукашэнкам ці зь ягоным блізкім атачэньнем
выглядаюць наіўна для асобы, якая ўжо не�
калькі гадоў жыве ў Беларусі і разумее, што
ніякія замежныя інвэстыцыі ў Беларусі не маг�
чымыя без дамоўленасьцяў і ўзгадненьняў з чы�
ноўнікамі на вышэйшым урадавым узроўні,
якія нясуць поўную адказнасьць за ўсе пару�
шэньні правоў беларусаў.  

У сустрэчы прыняў удзел радны БНР спадар
Юрка Станкевіч з Чэхіі. 

Канфэрэнцыю арганізавала група студэнтаў
Каледжу Эўропы ў Бругэ на чале з маладым бе�
ларускім праўнікам Уладзіславам Белавусавым.
Удзельнікі канфэрэнцыі мелі магчымасьць па�
бачыць фатавыставу выкладчыка Эўрапейскага
Гуманітарнага Ўнівэрсітэту ў Вільні журна�
ліста Андрэя Лянкевіча, а таксама дакумэн�
тальны фільм польскага кінарэжысэра Міра�
слава Дэмбіньскага “Лекцыя Беларушчыны”. 

Раман КАВАЛЬЧУК
Скарочана з БЭЗ:інфа 

44  ллююттааггаа
Незарэгістраваная арганізацыя

“Малады Фронт” апошнія месяцы
адчувае моцны ціск з боку ўладаў:
Павал Севярынец і Артур Фінь�
кевіч знаходзяцца на “хіміі”,
Зьміцер Дашкевіч  у шклоўскай
калёніі. Некалькі сябраў МФ былі
вымушаныя зьехаць за мяжу.

Вось і ў гэтым месяцы малада�
фронтаўцам была ўдзеленая “на�
лежная ўвага”. 4 лютага на пры�
ватнай кватэры ў Менску на нара�
ду сабралася рада арганізацыі: дэ�
легаты з сталіцы, рэгіёнаў, нават
тыя, хто цяпер вучацца ў Польш�
чы. Там іх і “знайшоў” спэцназ з
супрацоўнікамі КДБ. Для застра�
шэньня спэцназаўцы былі ў мас�
ках ды бегалі па сталох. Маладаф�
ронтаўцаў перавезьлі ў РУУС (ра�
ённае ўпраўленьне ўнутраных
спраў Савецкага раёну). Былі кан�
фіскаваныя кампутары, што зна�
ходзіліся ў кватэры, ды нацыя�
нальная сымболіка.

Паралельна ў гэты дзень прай�
шлі ператрусы ў шэрагу сябраў
арганізацыі. Усіх затрыманых ад�
пусьцілі, апроч Зьмітра Хведару�
ка. Яго і арыштаванага на ўласнай
кватэры Алега Корбана перавезь�
лі ў “амэрыканку” – турму КДБ.
Корбана і Хведарука пратрымалі
ў камэрах�адзіночках трое сутак:
столькі дазваляецца трымаць пад
вартаю да выстаўленьня абвіна�
вачваньня. 7 лютага абодвух
хлопцаў выпусьцілі: але яны ця�
пер праходзяць падазраванымі па
крымінальнай справе: ўдзел у не�
зарэгістраванай арганізацыі.

1122  ллююттааггаа
Рэдакцыя незалежнага часапісу

«ARCHE» атрымала чарговыя па�
пярэджаньні ад Міністэрства ін�
фармацыі за парушэньне Закону
Рэспублікі Беларусь аб друку і ін�
шых сродках масавай інфармацыі.

Фактычна папярэджаньні былі
вынесеныя за тое, што пасьля 3�
месячнага прыпыненьня ў 2006
годзе рэдакцыя выдала ўсе тры за�
трыманыя нумары цягам аднаго
месяцу. Мінінфармацыі кваліфі�
кавала гэта адсутнасьцю ў месяч�
ны тэрмін апавяшчэньня “Міні�
стэрства інфармацыі аб зьмене
пэрыядычнасьці выхаду часапіса
ARCHE (па ўмовах рэгістрацыі
штомесячнік, але ў сьнежні 2006
г. былі выпушчаныя тры нумары
— № 10�12) для ўнясеньня адпа�
веднага зьмяненьня ў пасьвед�
чаньне аб рэгістрацыі выданьня,
што зьяўляецца парушэньнем ар�
тыкулу 11 “Закону Рэспублікі Бе�
ларусь аб друку і іншых сродках
масавай інфармацыі”.

У верасьні 2006 году часапісу
ўжо выносілі папярэджаньне —
за парушэньне артыкулу №11 За�
кону аб друку (за зьмену тэматыкі
публікацыямі грамадзка�палітыч�
нага характару). Тады�ж рашэнь�
нем Міністэрства інфармацыі вы�
даваньне ARCHE было прыпыне�
на на тры месяцы.

У сьнежні выйшлі тры нумары
часапісу (№ 10, 11, 12). Калі�б так
не зрабілі, то «Белпошта» скаса�
вала�б падпіску, а чытачы заста�
ліся без аплачаных нумароў.

ДДззеенньь  ССььвв..  ВВаалляяннццііннаа
У Віцебску легендарны Мірон

вывесіў бел�чырвона�белы сьцяг,
а ў Менску прайшлі дзьве акцыі.
Удзень на Плошчы Якуба Коласа
пэрфоманс зладзілі сябры мола�

дзёвага крыла Партыі БНФ. Адзін
юнак апрануў на сябе вялікае
чырвонае сэрца, на якім было
напісана “Я люблю Беларусь”.
Празь некалькі хвілін акцыя была
спыненая міліцыяй, а арганізата�
раў адвезьлі ў пастарунак.

Увечары 14 лютага “Малады
Фронт” ладзіў традыцыйную
(першая была ў 1997 г.) “Акцыю
любові” – касьцюмаванае шэсьце
па цэнтру Менска зь віншавань�
нем зь Днём Сьвятога Валянціна
замежных амбасадаў. Акцыя (бра�
лі ўдзел больш за 100 чалавек) па�
чалася з таго, што некалькі дзяў�
чат, апранутыя ў белыя саколкі
“Малады Фронт”, раздалі прысут�
ным бел�чырвона�белыя стужкі.
Потым яны абыйшлі вакол рату�
шы, запалілі бэнгальскія агні й ру�
шылі да першай амбасады – фран�
цускай. З палітыкаў быў толькі А.
Мілінкевіч. Удзельнікі шоў наве�
далі таксама нямецкую і амэры�
канскую амбасады.

Пад час акцыі былі затрыманыя
Барыс Гарэцкі і Сяржук Гумінскі,
але іх хутка адпусьцілі без скла�
даньня пратаколаў.

1144  ллююттааггаа
Аляксандар Мілінкевіч заявіў,

што адмаўляецца ад удзелу ў ІІ
Кангрэсе дэмакратычных сіл, зап�
лянаваным на 18 сакавіка: “Я не
хачу ўдзельнічаць ва ўнутраных
разборках – нам трэба ўсе нама�
ганьні накіраваць на падрыхтоўку
сьвяткаваньня Дня Волі”.

Экс�кандыдат у прэзыдэнты па�
лічыў непрыймальнай сыстэму
ратацыйнага лідэрства, заявіўшы,
што гэта адкідае дэмакратычныя
сілы далёка назад: “Я больш не
магу заставацца закладнікам та�
кой сытуацыі і не хачу удзельні�
чаць ва ўнутраных разборках”.

Палітыкі па�рознаму адрэага�
валі на крок экс�кандадата ў прэ�
зыдэнты. Анатоль Лябедзька па�
лічыў гэта фактычна здрадніц�
твам. Вінцук Вячорка заявіў, што
Кангрэс – без Мілінкевіча не
Кангрэс, але й Мілінкевіч без ка�
аліцыі ня лідэр. Экс�кандыдат у
прэзыдэнты Аляксандар Казулін,
палічыў крок Мілінкевіча няпра�
вільным і дэлегітымным.

1155  ллююттааггаа
Беларускія праваабаронцы вы�

лучылі на атрыманьне прэміі імя
Робэрта Кэнэдзі кіраўніка “Мала�
дога Фронту” Зьмітра Дашкевіча.
Зьміцер быў асуджаны ў лістапа�
дзе 2006 году на паўтары гады ка�
лёніі за ўдзел і кіраваньне незарэ�
гістраванай арганізацыяй.

Паводле крытэраў Мэмарыяль�
нага фонду імя Робэрта Кэнэдзі,
намінант на ўзнагароду павінен
цярпець перасьлед, змагацца за
дэмакратычныя каштоўнасьці, а
таксама прадстаўляць недзяржаў�
ную арганізацыю, якая сваёй
дзейнасьцю спрыяе працэсу зьме�
наў у той ці іншай краіне. І
Зьміцер Дашкевіч, і “Малады
Фронт” цалкам адпавядаюць гэ�
тым крытэрам. Дастойны выбар
беларускіх праваабаронцаў.

2200  ллююттааггаа
Паўлу Севярынцу адмовілі ва

ўмоўна�датэрміновым вызвалень�
ні. “[Ён] ня варты ўмоўна�датэрмі�
новага вызваленьня, бо не па�
каяўся ў злачынстве», – гаворыц�
ца ў рашэньні камісіі Наваполац�
кай спэцкамэндатуры.

Павал Севярынец быў асуджа�
ны да 2 гадоў хіміі за так званую
“арганізацыю масавых беспарад�
каў” – акцый пратэсту 18�19 ка�
стрычніка 2004 году на вынікі рэ�
фэрэндуму аб скасаваньні прэзы�
дэнцкіх тэрмінаў. Хлопца выслалі
ў Полацкі раён, дзе ён працуе на
лесанарыхтоўках. З двух гадоў
Павал адбыў паўтара. Паколькі ён
ня меў спагнаньняў за парушэнь�
ні дысцыпліны, то паводле закону
мог разьлічваць на ўмоўна�датэр�
міновае вызваленьне. 

«Мяне выклікалі на камісію і
прапанавалі пакаяцца, але я адмо�
віўся», – заявіў Павал журна�
лістам.

2200  ллююттааггаа
Лідэр аб’яднанай апазыцыі

Аляксандар Мілінкевіч заявіў,
што мае намер ўзяць удзел у прэ�
зыдэнцкіх выбарах – 2011. Заява
выклікае падвойнае пачуцьцё. З
аднаго боку Мілінкевіч не зьбіра�
ецца пакідаць палітычную арэну,
што добра. Але вынікае, што лідэр
апазыцыі лічыць, што за чатыры
наступныя гады немагчыма зьмя�
ніць наяўнай сытуацыі, апроч як
прэзыдэнцкімі выбарамі.

Зрэшты Мілінкевіч апошнім ча�
сам робіць неардынарныя крокі:
напісаў ліст Лукашэнку, адмовіў�
ся ад удзелу ў ІІ Кангрэсе дэмсі�
лаў, запрасіў на сьвяткаваньне
Дня Волі прэзыдэнта Парлямэнц�
кай асамблеі Рады Эўропы Рэнэ
ван дэр Ліндэна, адмовіўся ад па�
ездкі ў ЗША ў складзе дэлегацыі
беларускіх апазыцыйных паліты�
каў (25 лютага – 4 сакавіка).
Маўляў, трэба рыхтаваць Дзень
Волі, а не рабіць паездкі за мяжу.

Было�б добра, каб на Дзень
Волі прыехаў ван дэр Ліндэн.
Наўрад ўлады тады сталі�б разга�
няць акцыю. Пачатак яе запляна�
ваны на 12:00 на Кастрычніцкай
плошчы (Каліноўскага).

2211  ллююттааггаа
Згуртаваньне беларусаў сьвету

«Бацькаўшчына» пачало грама�
дзянскую кампанію супраць бу�
даўніцтва ў Кобрыне (Берасьцейс�
кая вобл.) праваслаўнага храму�
помніка ў гонар расейскага палка�
водца Аляксандра Суворава. Пра
будаўніцтва самага вялікага ў рэ�
гіёне храму ў сьнежні летась паве�
дамілі расейскія СМІ, азначаючы,
што гэта (будаўніцтва) ініцыяты�
ва мясцовай улады.

“Ацэнка дзеяньняў расейскага
палкаводца А. Суворава на бела�
рускай зямлі адназначная: мена�
віта пад яго кіраўніцтвам надзвы�
чай жорстка падаўляліся выз�
вольныя паўстаньні канца XVIII
ст., зьдзяйсьняліся злачынствы
супраць мірнага насельніцтва. Су�
вораў на штыках прынёс прыгон�
нае права на тэрыторыю Белару�
сі. МГА «ЗБС «Бацькаўшчына»
выступае супраць узьвядзеньня
храма�помніка, які ў вачах бела�
русаў стане сымбалем апраўдань�
ня кровапраліцьця ў інтарэсах за�
хаваньня імпэрскай улады”.

Згуртаваньне беларусаў сьвету
распачало збор подпісаў да мітра�
паліта Філярэта з просьбай адмо�
віцца ад прысьвячэньня храму Су�
вораву. Блянкі пратэстных лістоў
можна ўзяць на сайце ЗБС “Баць�
каўшчына”: www.zbsb.org . Чым
болей будзе подпісаў і іх геагра�
фія тым лепей.

2222  ллююттааггаа
Беларускі ўрад папрасіў у Расеі

велізарную пазыку, у 1,5 млрд. да�
ляраў. Афіцыйна гэта тлумачыц�
ца “неабходнасьцю дадатковага
фінансаваньня выдаткаў бюджэ�
ту, выкліканых павышэньнем цэ�
наў на энэрганосьбіты”. На пача�
так году замежная дзяржаўная за�
пазычанасьць Беларусі склала $
840 млн. Таму крэдыт выглядае гі�
ганцкім. Відаць, узьніклі цяжкась�

ці з пакрыцьцём стратаў ад пада�
ражэньня энэрганосьбітаў, але ня
выключана, што такім чынам Бе�
ларусь зноў палітычна аддаецца
Расеі ўзамен на ўнутраную “ста�
більнасьць” і саюзьніцтва.

2222  ллююттааггаа
У рэанімацыю пры шпіталі Кі�

раўніцтва спраў прэзыдэнта тра�
піў народны паэт Беларусі Рыгор
Барадулін. Прычына – пнэўманія,
якая дала ўскладненьні. Стан зда�
роўя пісьменьніка, якому 24 люта�
га споўнілася 72 гады, пры канцы
месяца крыху палепшаў.

ННооввааяя  ккннііггааррнняя
У сьнежні 2006 году стартаваў

новы выдавецкі праект “Кнігарня
“Наша Ніва”, прысьвечаны 100�
годзьдзю газэты. Першай кнігай
стаў зборнік вершаў Андрэя Хада�
новіча “Сто лі100ў на tut.by”.
Другой кнігай стала праца філёза�
фа і багаслова Пётры Рудкоўскага
“Паўстаньне Беларусі”.

У лютым выйшла кніга рэпарта�
жаў рэдактараў “НН” Андрэя
Скурка і Андрэя Дынька “Бела�
русь за дзесяць падарожжаў”. Аў�
тары цягам двух гадоў зрабілі дзе�
сяць падарожжаў у розныя куткі
Беларусі: у тым ліку на Столін�
шчыну, у чарнобыльскія раёны,
радзіму Зянона Пазьняка (Івейш�
чыну), радзіму Лукашэнкі (Шклоў�
скі раён), пабывалі ў Паўла Севя�
рынца на “хіміі”, а таксама наве�
далі Смаленск і Беласток. Усе рэ�
партажы друкаваліся ў “Нашай
Ніве”, акрамя аднаго пра пада�
рожжа Мядзельшчыну зь яе пры�
гожымі касьцёламі.

Калі коратка, пра кнігу можна
сказаць так: “Захапляльна, жыва,
хочацца новых рэпартажаў”. Да�
ведкі пра кнігу на сайце “Нашай
Нівы” (www.nn.by) або ў неза�
лежных распаўсюднікаў.

Уласны карэспандэнт

ББееллааррууссьь  ззаа  ммеессяяцц

“Шаноўныя мамы і таты беларускамоўных дзе�
так: калі дзесьці ёсьць мы, і недзе ёсьць вы – чаму�
б нам з вамі не згуртавацца адной вясёлай талакой
ды не стварыць утульны сьвет для сябе і сваіх ма�
лых?” — зьвяртаюцца стваральнікі новага белару�
сага сайту “Нашыя дзеткі” (www.dzietki.org), што
зьявіўся ў сеціве ў 2006 годзе.

Галоўная ідэя праекту – згуртаваць беларускія
сем’і, дзе�б яны не знаходзіліся, вакол ідэі выха�
ваньня дзетак у роднай мове. Нажаль, сёньня ў Бе�
ларусі беларускамоўныя бацькі сутыкаюцца зь вя�
лікімі складанасьцямі ў выхаваньні будучых нацыя�
нальна сьведамых грамадзянаў сваёй краіны. Па�
добныя праблемы ўзьнікаюць і ў беларускіх баць�
коў замяжой. Разумеючы гэта, ініцыятары ства�
рэньня сайту “Нашыя дзеткі” Крысьціна Вітушка,
Юлія Малахоўская, Аліна Стэфановіч вырашылі
зрабіць усё, каб даць раскіданым па краіне і па цэ�
лым сьвеце сьведамым беларусам магчымасьць аб�
мяркоўваць супольныя праблемы дзіцячага выха�
ваньня і сямейнага жыцьця ды атрымоўваць разна�
стайную карысную інфармацыю ў роднай мове. 

Густоўна аформлены сайт складаецца зь некаль�
кіх асноўных разьдзелаў. Найбольшы зь якіх
утрымлівае арыгінальныя й адаптаваныя артыкулы
пра: цяжарнасьць, дзіцячае ды рэпрадукцыйнае
здароўе, немаўленчае, дашкольнае й школьнае га�
даваньне, традыцыйную культуру, мову і праблему
білінгвізму, дом і сям’ю і інш. 

Акрамя таго на сайце зьмешчаныя гульні ды за�
баўкі (тэксты дзіцячае літаратуры, музыка, слайды,
флэш�анімацыя). Трэба адзначыць добра падабра�
ную калекцыю дзіцячых казак, вершыкаў і іншых
тэкстаў, што няспынна папаўняецца сіламі ства�
ральнікаў і карыстальнікаў сайту. 

Наведнікі “Нашых дзетак” выкарыстоўваюць

магчымасьць атрымаць кансультацыі адмыслоўцаў:
знаўцы груднога кармленьня, дзіцячага доктара,
псыхоляга, праўніка. 

Вялікую ролю ў жыцьці сайту адыгрывае форум,
дзе беларускія бацькі з розных рэгіёнаў Беларусі й
сьвету абяркоўваюць надзённыя праблемы, дзеляц�
ца інфармацыяй, падтрымоўваюць адзін аднаго ў
справе беларускамоўнага выхаваньня сваіх дзетак. 

Акрамя таго на сайце ёсьць афіша падзеяў і імпрэ�
заў, супольныя й прыватныя фатагалерэі, спасылкі
на рэсурсы дзіцячае ды беларускае тэматыкі і шмат
яшчэ цікавых і карысных магчымасьцяў. За непра�
цяглы час свайго існаваньня “Нашыя дзеткі” пера�
тварыліся ў сапраўдны клюб аднадумцаў, які часам
ладзяць рэальныя сустрэчы і сьвяткаваньні. 

У плянах стваральнікаў сайту — назапашваньне
дзіцячых аўдыё�, відэа�, бібліятэкі, стварэньне
электроннае вэрсіі кнігазбору Таварыства Беларус�
кае Школы, збор мэтадычных напрацовак, ства�
рэньне банку рэцэнзіяў на пэдагагічныя й дзіцячыя
выданьні, пашырэньне даведкавае базы, наладж�
ваньне майстар�клясаў па традыцыйных рамёствах,
гутаркі зь вядомымі беларусамі пра іх бацькоўска�
сямейны досьвед, стварэньне клюбоўні дыяспараў.

“Можам аддаваць малых у розныя садочкі і
школкі”, — кажуць стваральнікі сайту, — “карыс�
тацца рознымі правапісамі, вызнаваць розныя ве�
ры, жыць у Менску і Вільні, Празе і Чыкага – але
сябруйма і шукайма адказы на пытаньні разам!” 

Газэта “Наша Ніва” прызнала сайт “Нашыя
дзеткі” самым лепшым інтэрнэт�праектам 2006 го�
ду. Хочацца спадзявацца, што ён і надалей будзе гэ�
таксама дынамічна разьвівацца й дапамагаць бела�
рускім бацькам ствараць утульны беларускі сьвет
для сваіх дзетак.

Н. Г.

Bielarus530.qxd  5/11/2007  3:21 AM  Page 5



Пасьля некалькіх гадоў
маўчаньня ў Беларусі
зноў аднавіліся размовы

пра закон “Аб суайчыньніках, якія
пражываюць за мяжой”. Па сло�
вах віцэ�прэм’ера Рэспублікі Бела�
русь Аляксандра Касінца, Савет
Міністраў пачынае распрацоўку
законапраекту і стварыў адмысло�
вую рабочую групу.

Праца па такім законапраекце пачыналася яшчэ ў 2001
годзе. Але так і не дайшла да лягічнага завяршэньня – пры�
няцьця самога закону. І вось нарэшце падрыхтаваная чар�
говая канцэпцыя, у адпаведнасьці зь якой павінен быць
распрацаваны законапраект. Але яго разгляд так і не зья�
віўся ў пляне падрыхтоўкі законапраектаў палаты прад�
стаўнікоў на 2007 год. Ці ведаюць беларусы замежжа аб
прыняцьці закону? Якія нормы і паняцьці закладзеныя ў
ім? Якім чынам будуць абароненыя правы й інтарэсы на�
шых замежных суайчыньнікаў?

З гэтымі пытаньнямі МГА “Згуртаваньне беларусаў
сьвету “Бацькаўшчына” зьвярнулася ў Савет Міністраў
Рэспублікі Беларусь і да Ўпаўнаважанага па справах рэлі�
гій і нацыянальнасьцяў. У сваіх лістох “Бацькаўшчына”
прапанавала правесьці шырокае абмеркаваньне закона�
праекту ў асяродках беларускай дыяспары ў 25 краінах
свету і выказала гатоўнасьць арганізаваць такое абмерка�
ваньне. Таксама Згуртаваньне нагадала пра тое, што яшчэ
ў 2001 годзе была распрацаваная канцэпцыя законапраек�
ту, а ў 2002 глдзе і сам законапраект, які так і ня быў пры�
няты па невядомых прычынах. Тады “Бацькаўшчына” бы�
ла сябрам рабочай групы па распрацоўцы законапраекту і
выйшла з шэрагам заўвагаў і прапановаў, зробленых як на
падставе пажаданьняў беларускай дыяспары, выказаных
на трох зьездах беларусаў сьвету, так і аналізе падобных
законапраектаў суседніх унітарных краінаў. “Бацькаў�
шчына” прапанавала вярнуцца да гэтага пытаньня і
ўлічыць згаданыя прапановы і заўвагі.

З пытаньнямі аб тым, што чакае дыяспара ад закону,
“Бацькаўшчына” зьвярнулася да беларусаў замежжа.

““ББееззьь  ммяяннее,,  ммяяннее  жжаанніілліі””
Самы вялікі непакой выклікае тое, што беларуская дыяс�

пара фактычна пазбаўленая магчымасьці ўдзельнічаць у
працэсе распрацоўкі закону – закону, які тычыцца іх
жыцьця непасрэдна. Трэба адзначыць, што з апытаных
прадстаўнікоў дыяспары праект закону не бачыў ніхто. Не�
каторыя зусім ня ведалі пра аднаўленьне працы над ім, ас�
татнія даведаліся пра яго праз СМІ. 

Алег Рудакоў з Расеі (старшыня Таварыства беларускай
культуры імя Я. Чэрскага ў Іркуцку) кажа: “Мы нічога ня
чулі. А калі�б атрымалі праект, даслалі�б свае прапановы”.

Пра тое�ж кажа і Вячаслаў Элькановіч зь Беларускага
культурнага клюбу ў Сыднэі (Аўстралія): “Пра законапра�
ект, вядома, я чуў. Я чытаю ўсю прэсу, але мала падрабяз�
насьцяў. Мы ня бачылі законапраекту, ня ведаем, на што
ён накіраваны, ягоную мэту, і якім ён будзе”.

А старшыня Саюза беларусаў ва Ўкраіне Ірына Аржа�
хоўская заўважае: “Калі закон, напісаны для нас, то хаце�
лася�б яго ўсё�ж убачыць. А то атрымаецца, як кажуць ра�
сейцы, “без меня меня женили”.

““ММыы  ппааввіінннныы  ааддччууввааццьь  ссааббее
ааддззііннаайй  ннааццыыяяйй””

Кожная паважаючая сябе краіна працуе з суайчыньні�
камі за мяжой. Беларусь�жа, якая атрымала незалежнасць
ужо 17 год таму, да гэтага часу не замацавала правілы су�
рацоўніцтва з дыяспарай на заканадаўчым узроўні. 

Пры гэтым колькасьць беларусаў за межамі Беларусі
вядзецца на мільёны – па ацэнках спэцыялістаў “Бацькаў�
шчыны” каля трох мільёнаў. Гэта фактычна траціна на�
сельніцтва самой Беларусі. Сёньня гэтыя людзі, калі й пры�
язджаюць у Беларусь, лічацца тут замежнікамі і не ад�
розьніваюцца ад немца ці француза, які завітаў да нас у
госьці. Пры гэтым беларусы замежжа – гэта тыя людзі,
якія актыўна працуюць на ніве беларушчыны за межамі
Радзімы, актыўна рэпрэзентуюць самую краіну Беларусь,
яе культуру і мову. І таму беларусы замежжа даўно чака�
юць падобны закон.

Алег Рудакоў распавёў пра сваё бачаньне: “У прэамбуле
гэтага закону павінна быць напісана: “Рэспубліка Бела�
русь разумее, што лёс нашай краіны быў вельмі цяжкі і
склаўся так, што беларусы вымушаныя былі зьехаць пад
час яшчэ сталыпінскай рэформы, потым рэпрэсіяў” і г. д. І
ў законе павінна быць адлюстравана, што хай і не грамадзя�
не, але беларусы за мяжою – іхныя сыны і дочкі, свае бела�

русы. Мы павінны адчуваць сабе адзінай нацыяй. Я�ж зье�
хаў не па сваім жаданьні. Мяне накіравалі. І што я цяпер –
кінуты? Не павінна быць так. Дзяржава павінна клапаціц�
ца пра дыяспару, праводзіць палітыку па дапамозе. Бела�
русь не павінна забывацца на беларусаў замежжа. Белару�
сы за мяжой ня будуць паддавацца асыміляцыі, калі будуць
ведаць і разумець, што іхняя краіна клапоціцца пра іх”.

Шмат хто з дыяспары марыць пра дазвол на падвоенае
грамадзянства, які�б быў замацаваны ў законе.

“Я лічу, што ў законе павінна быць запісанае падвоенае
грамадзянства. Я нарадзіўся ў Беларусі, быў вымушаны
зьехаць. Беларусь – мая радзіма. Але зараз я маю расейс�
кае грамадзянства, я маю тут працу, пусьціў карані, але ў
Беларусі ў мяне бацькі. Я�б хацеў мець падвоенае грама�
дзянства”, – кажа Алег Рудакоў. 

Думку працягвае і старшыня Беларускага Саюзу ў Эс�
тоніі Ніна Савінава: “Калі гэта магчыма, хацелася�б мець
падвоенае грамадзянства. Я атрымала эстонскае за заслу�
гі, але беларускае для мяне таксама важнае”.

“Пра ўмовы атрыманьня беларускага грамадзянства, �
кажа старшыня Рады Нацыяна�культурнага асяродка “Бе�
ларусь” з Казахстану Леанід Піталенка, � вельмі хацелася�
б бачыць у законе спрошчаную працэдуру атрыманьня бе�
ларускага грамадзянства для тых, хто нарадзіўся ў Бела�
русі ці мае там блізкіх сваякоў, для тых, хто калісьці па волі
лёсу выехаў за мяжу, але жадае вярнуцца на Радзіму”. 

Натуральна, што прадстаўнікі дыяспары зьвяртаюць
увагу і на сацыяльныя ўмовы. Алег Рудакоў хацеў�бы, каб
дыяспары маглі выдаваць пасьведчаньні сваім сябрам і ба�
нальны гатэль не каштаваў для яго ў 3�4 разы даражэй за
кошт для грамадзянаў Беларусі. Таму што ён ня проста
грамадзянін Расеі, ён яшчэ і беларус. “Трэба яшчэ, каб для
беларусаў замежжа быў бязьвізавы рэжым. А то плацім як
іншаземцы зараз. У законе павінна быць замацаваная маг�
чымасьць атрымліваць сацыяльныя паслугі, набываць маё�
масьць і браць удзел у палітычным жыцьці краіны”, – рас�
павядае Ніна Савінава.

Леанід Піталенка кажа пра неабходнасьць вярнуць кво�
ты для моладзі замежжа – этнічных беларусаў – пры па�
ступленьні ў сярэднія спэцыяльныя і вышэйшыя навучаль�
ныя ўстановы Беларусі.

Сыстэмнасьць у дапамозе беларускай дыяспары ва
Ўкраіне хацела�б бачыць замацаванай у законе Ірына Ар�
жахоўская: “Нейкую дапамогу мы атрымліваем, напрык�
лад, ад Міністэрства культуры з народнымі строямі, але гэ�
та не сыстэмна, а па нашых просьбах”.

Трохі па�іншаму ставяцца прадстаўнікі больш далёкіх
краінаў. Вячаслаў Элькановіч кажа: “Нават калі�б быў
прыняты самы сучасны закон, то аўстралійская дыяспара
не прыняла�б дапамогу ад гэтага рэжыму. Аўстралійская
дыяспара ставіцца да гэтага вельмі жорстка”. А старшыня
Згуртавання Беларусаў Вялікай Брытаніі Алена Міхалюк
кажа пра дапамогу дыяспары наступнае: “У Англіі ўсім за�
бяспечаныя. І мы працуем, каб нечым дапамагчы Беларусі.
Нам патрэбна хіба што дапамога духоўная, натхненьне да
большай дэмакратызацыі ад суполак і апазіцыі”.

РРээппааттррыыяяццыыяя  ббееллааррууссааўў  ––
цціі  ррээааллььннаа  ггээттаа??

Беларускія ўлады таксама адзначылі, што закон “Аб су�
айчыньніках за мяжой” будзе скіраваны на вяртаньне бе�
ларусаў на гістарычную радзіму. Карціна атрымліваецца
амаль што ідэалістычная, але... Шмат дзе беларусы жывуць
ня першае пакаленьне, як кажуць, “пусьцілі карані”. Акра�
мя таго, умовы жыцьця ў Беларусі па�іншаму глядзяцца зь
берагоў, напрыклад, Вялікабрытаніі, ЗША, Аўстраліі ды
нават Прыбалтыкі. Якія ўмовы павінна створыць беларус�
кая дзяржава, каб беларусы вярнуліся ў Беларусь – пра гэ�
та мы запыталіся ў прадстаўнікоў дыяспары.

У дэмакратычную краіну хоча вярнуцца Алег Рудакоў:
“Каб людзі пачалі вяртацца, найперш Беларусь павінна
стаць дэмакратычнай краінай, выконваць асноўныя правы
чалавека. Нават я вярнуўся�б у сваю краіну. – І дадае: – Але
сёньня я не магу. Чалавек не ідзе ад добрага да горшага.
Вось калі можна будзе выбіраць сярод добрага і лепшага,
тады шмат хто абярэ Радзіму. Мы павінны адчуць адзін�
ства нацыі, што мы разам будуем Беларусь, самастойную
дзяржаву, якая не падпадзе ні пад якую пяту, клапоціцца
пра сваю культуру, мову, народ. На гэтым патрыятызме мы
аб’яднаемся, і пытаньне вяртаньня будзе актуальным”.

Ён таксама гаворыць, што і зараз ёсьць людзі, якія едуць
бліжэй да сваякоў, але не ў самую Беларусь: “А едуць у
Смаленск, Калінінград, Маскву і г. д. Напрыклад, ваенныя
пэнсіянэры, якія тут дапрацавалі, і ў Беларусь хочуць пае�
хаць, але ці ня будуць яны губляць у грашох? Акрамя таго,
складная сыстэма атрыманьня беларускага грамадзянства.

Калі�б былі створаныя ільготныя ўмовы атрыманьня гра�
мадзянства для беларусаў, якія вяртаюцца з�за мяжы…”.

Пра неабходнасьць належнага сацыяльнага забесьпя�
чэньня рэпатрыянтаў кажа Ніна Савінава: “Самае галоў�
нае – сацыяльныя ўмовы для вяртаньня. Калі ехаць, дык ня
проста як жабракі. Мы тут нарадзіліся, і ў нас ёсьць закон.
Калі Беларусь запросіць і дасьць належныя ўмовы, многія�
б прыехалі з постсавецкай прасторы. Вельмі многа людзей
ва ўзросце, якія�б хацелі памерці ў Беларусі. Але пэнсіянэ�
ры не забястпечваюцца на патрэбным узроўні”.

Па розных прычынах ня бачаць сэнсу ў рэпатрыяцыі
прадстаўнікі дыяспараў зь Вялікабрытаніі і Аўстраліі.

Алена Міхалюк кажа: “З Англіі няма такіх людзей, якія�
б хацелі вярнуцца. Нас мала засталося са старой хвалі эмі�
грацыі. Калі пра новую эміграцыю, то нам цяжка сказаць.
А са старой эміграцыі няма ніводнага чалавека. Далёка ка�
рані пусьцілі. Дзеці, унукі...”.

Вячаслаў Элькановіч адзначае: “Тых, хто захацеў�бы па�
ехаць у Беларусі з Аўстраліі, я ня ведаю. Сёньня нават раз�
мовы пра тое, каб прамяняць Аўстралію на таталітарны рэ�
жым, ніхто не вядзе. Нават у думках такога няма”. 

Саму тэндэнцыю вяртаньня дзяржаўных органаў Бела�
русі да разгляду законапраекту, які датычыць беларускай
дыяспары, МГА “ЗБС “Бацькаўшчына” ацэньвае пазытыў�
на. Але вялікую занепакоенасьць выклікае адсутнасьць
шырокага абмеркаваньня законапраекту ў асяродках бела�
рускай дыяспары, выключэньне з гэтага працэсу тых гра�
мадзкіх арганізацый Беларусі, якія непасрэдна і на праця�
гу доўгага часу працуюць зь беларусамі замежжа. Робіцца
відавочным, што згаданы законапраект носіць палітычны
характар. Яго прыняцьце ва ўмовах ізаляванасьці
ад мэтавай групы можа прывесьці да павярхоў�
насьці, а таксама паглыбленьня падзелу з боку
дзяржаўных органаў на “сваіх” і “чужых” у бела�
рускай дыяспары.

Менавіта таму “Бацькаўшчына” будзе і надалей інфар�
маваць беларускую дыяспару аб сытуацыі вакол згаданага
закону. Калі адпаведныя дзяржаўныя органы не падтрыма�
юць прапанову “Бацькаўшчыны” правесьці шырокае аб�
меркаваньне законапраекту, мы працягнем такую працу і
будзем дамагацца ад дзяржавы ўлічыць прапановы тых, ка�
го закон будзе тычыцца непасрэдна.
Інфармацыйны цэнтр МГА “ЗБС “Бацькаўшчына”

Улютаўскім нумары сваёй газеты Вы надрукавалі
абразьлівы для мяне і “Таварыства беларускай
мовы” ліст Пятруся Капчыка, які даўно ўцёк зь

Беларусі і зараз сьмела змагаецца за беларушчыну не
жывучы на Бацькаўшчыне. Хачу параіць Капчыку і ін�
шым “змагарам” за Беларусь, якія кінулі яе ў цяжкі для
краіны момант. Вяртайцеся дамоў і пакажыце на ўлас�
ным прыкладзе, як трэба змагацца за беларускія школы,
радыё і тэлебачаньне. Якое Вы маеце права вучыць тых,
хто за свае перакананьні ідзе пад дубінкі, арышты, суды,
звальненьне з працы? А гэта, між іншым, сябры ТБМ.
Сярод іх і Павал Севярынец, і Станіслаў Шушкевіч, і Ге�
надзь Бураўкін, і тысячы маладзёнаў, якія былі на Пля�
цы Каліноўскага, калі спадар Капчык спакойна сядзеў у
іншай краіне.

Дык вось, даводжу да Вашага ведама, што Алег Трусаў
разам з Уладзімерам Коласам зьяўляецца заснавальні�
кам і выкладчыкам першага беларускамоўнага ліцэя ў
Менску. Працую я зь дзецьмі�ліцэістамі і зараз, дапама�
гаю авалодваць гісторыяй Беларусі. Чаму�б да гэтай
справы не далучыцца і “філёлягу” Пятрусю Капчыку? Бо
калі ўсе зьбягуць зь Беларусі, то тады беларуская мова
загіне дакладна.

Вы, шаноўны спадар Клакоцкі, таксама зрабілі “чыста
па�савецку”, не перадрукаваўшы маё інтэрвію з “Гола�
сам Радзімы”, і такім чынам увялі ў зман сваіх чытачоў,
якія яго не чыталі, бо ўсё, што я сказаў там, адпавядае
рэальнасьці. Падабаецца гэта Капчыку ці не – гэта ўжо
іншая справа. Дарэчы, пасьля маёй публікацыі “Голас
Радзімы” зачынілі, і зараз яна спыніла сваё існаваньне як
самастойная газэта. Сп. Капчык можа цешыцца – хай
цяпер дасылае свае лісты ў “Советскую Белоруссию”.

Да Вашага ведама дасылаю Вам справаздачу аб дзей�
насці ТБМ за мінулы год. Раю Вам азнаёміць зь ёю спа�
дара Капчыка. Можа ён нешта і зразумее, і яму стане
хоць крыху сорамна.

Старшыня ТБМ Алег ТРУСАЎ
Дзякуй, паважаны сп. Трусаў, за магчымасьць пазнаё�

міць чытачоў “Беларуса” з Вашым поглядам на месца
беларусаў замежжа, якія ў розныя часы і па вельмі
розных прычынах трапілі на чужыну, у справе адра�
джэньня Беларусі й беларускай мовы.

Справаздачу ТБМ за 2006 год сп. Капчыку перашлём.

ЛЛіісстт  уу  ррээддааккццыыюю

Унядзелю, 11 лютага, адбыўся чар�
говы лютаўскі сход Нью Ёрскага
аддзелу БАЗА. Напачатку сходу

старшыня аддзелу сп. Віталь Зайка прапа�
наваў кароткі агляд падзеяў у Беларусі за
апошні месяц. Сярод іх былі ўзгаданыя пра�
цяг так званай нафтагазавай вайны паміж
Беларусьсю і Расеяй. Інтэрвію Лукашэнкі
агенцыі “Ройтар”, у якім ён заявіў пра гато�
васьць да супрацоўніцтва з краінамі Эўра�
зьвязу, і пра намеры разьвіваць “заходні”
вэктар зьнешняй палітыкі. У гэтым�жа ін�
тэрвію ён ганіў і вінаваціў Расею. Але наў�
рад словы Лукашэнкі льга ўспрымаць як
шчыры намер павярнуцца да Захаду. Хут�
чэй гэта ціск на Расею, каб прымусіць яе
зьмяніць кошты на энэрганосьбіты. Неад�

назначнай падзеяй зьяўляецца прапанова
А. Мілінкевіч пачаць дыялёг з апазыцыяй,
выказаная ў адкрытым лісьце да Лукашэн�
кі. Вядома, што дасюль той ніколі не трымаў
свайго слова і скарыстоўваў такія прапано�
вы ў сваіх мэтах, застаючыся верным сай�
му крэда — памяняць пасаду прэзыдэнта
Беларусі на такое�ж месца ў Крамлі. Пра�
цягваецца ціск на “Малады Фронт”,  двух
ягоных сяброў КГБ змушала напісаць лісты
Лукашэнку аб адмове ад дзейнасьці, сама�
ліквідацыі арганізацыі. Амбасадарка ЗША
ў Беларусі Карэн Стуарт заявіла, што ад
ураду Беларусі чакаюць канкрэтных кро�
каў па зьмене палітычнага клімату ў краіне. 

Затым з гутаркай пра ролю моладзі ў бе�
ларускім нацыянальным руху выступіў

Старшыня Галоўнай управы БАЗА сп. Ан�
тон Шукелойць. Ён адзначыў, у прыват�
насьці, што менавіта моладзь у асобах бра�
тоў Луцкевічаў мела дачыненьне да выпра�
цоўкі Акту 25 Сакавіка, і менавіта моладзь
складала асноўную сілу ў вайсковых фар�
маваньнях случчакоў. Моладзь была ак�
тыўнай у беларускім нацыянальным зма�
ганьні ў Заходняй Беларусі і ў беларускай
нацыянальнай дзейнасьці падчас Другой
сусьветнай вайны. Масавы прыезд мала�
дых людзей пасьля вайны ў ЗША даў
мажлівасьць збудаваць моцны і палітычна
актыўны асяродак беларускасьці. “Людзі,
якія прайшлі агонь змаганьня за Беларусь,
нацыянальна вызначаныя і гатовыя да пра�
цы, утварылі свае арганізацыі, сталі выда�

ваць газэты, ладзіць кантакты зь мясцовымі
афіцыйнымі й палітычнымі структурамі,
каб прыцягнуць увагу да становішча Бела�
русі пад камуністычным панаваньнем.
Сёньня Беларусь ізноў пад тыранічнай ула�
дай, і менавіта моладзь павінна сёньня пе�
раняць сьцяг і ідэю змаганьня за вольную
незалежную Бацькаўшчыну”. 

Затым старшыня маладзёвай арганізацыі
пры БАЗА Мікалай Цімашэнка распавёў
пра маючую адбыцца 16 лютага ў Вашынг�
тоне акцыю салідарнасьці з супрацівам рэ�
жыму Лукашэнкі, і заклікаў прысутных
прыняць удзел у гэтай акцыі. Для паездкі зь
Нью Ёрку ў Вашынгтон арганізатары ад�
мыслова нанялі 2 мікрааўтобусы.

У канцы прагучэлі паведамленьні й аб’я�
вы, а затым прысутныя маглі калегавацца
пры кубку кавы, і пакаштаваць прысмакаў,
прыгатаваных для Запускаў.

Віталь ЗАЙКА

4 лютага, адразу пасьля сустрэчы з Івонкай Сурвіллай, адбылася размова сп. Вячкі
Станкевіча, колішняга дырэктара Беларускай службы Радыё Свабода, а сёньня намесь�
ніка Старшыні Рады БНР, з моладзьдзю. Набліжаецца Кангрэс БАЗА і сп. Станкевіч
прэзэнтаваў сябе, як аднаго з кандыдатаў на пасаду старшыні. Ён гаварыў аб дзейнасьці
БАЗА і шляхах яе інтэнсыфікацыі, якія бачыць у актывізацыі працы аддзелаў на месцах,
пашырэньні кола актывістаў і іхняга вопыту. Беларусы ў Амэрыку прыяжджаюць тыся�
чамі, і трэба зрабіць, каб людзі знаходзілі сабе месца ў жыцьці беларускай грамады.

Сп. Станкевіч сказаў, што вынікі працы не залежыць ад аднаго чалавека, таму ён хо�
ча стварыць каманду, і што падрыхтоўка наступнага кіраўніцтва будзе адной зь ягоных
задачаў. Ён заахвоціў прысутных да зьмены кіраўніцтва БАЗА сказаўшы: “Часта мы на�
ракаем на кіраўніцтва, але калі прыходзіць час нешта мяняць, то мы адступаем.”

Прысутныя задавалі выступоўцу вострыя пытаньні. Адчувалася, што моладзі не стае
інфармацыі аб дзейнасьці БАЗА, яе структуры і кіруючых органах.

Сваё меркаваньне выказаў сябра Галоўнай Управы БАЗА сп. Аляксандар Міцкевіч.
”Ня ўсё так адназначна, як прадстаўляецца. Кангрэс БАЗА даўно не склікаўся, але з па�
чаткам 2007 году ўсё зрушылася. У згодзе з аддзеламі ў Нью Джэрзі й Нью Ёрку трэба
выбраць Галоўную Ўправу БАЗА.”

���������������������������������
У панядзелак, 19 лютага, у грамадзкай залі пры Саборы Сьв. Кірылы Тураўскага ў

Брукліне адбылося спатканьне з намесьнікам старшыні БНФ сп. Алесем Міхалевічам. 
Сп. Міхалевіч зьяўляецца актыўным удзельнікам змаганьня за свабоду і незалеж�

насьць Беларусі, у тым ліку падчас падзеяў сакавіка 2006 году. Акрамя БНФ браў удзел
у маладзёвых ініцыятывах, у студэнцкім руху. Быў абраны і працаваў дэпутатам Пуха�
віцкага райсавету. Зьяўляецца адным зь першых выпускнікоў Беларускага гуманітар�
нага ліцэю. Кандыдат навук у галіне паліталёгіі. Яму не было дазволена абараніць док�
тарскую дысэртацыю. За сваю палітычную дзейнасьць шмат разоў быў арыштаваны.

Сустрэча была напружаная і цікавая. Прыхільнікі КХП БНФ задавалі госьцю вос�
трыя пытаньні, але той, паказаўшы высокі інтэлектуальны ўзровень, годна на іх адказаў.

Сп. Міхалевіч распавёў пра дзейнасьць партыі БНФ, пра раскол партыі, пра спробы
пазбавіць БНФ сядзібы. Датычна скліканьня Кангрэсу дэмакратычных сілаў была вы�
казаная ацэнка, што гэта ёсьць спроба падарваць пазіцыі Аляксандра. Мілінкевіча.

25 лютага ў Саборы Сьв. К. Тураўскага, па ініцыятыве Згуртаваньня Беларускай Мо�

ладзі ў Амэрыцы (Моладзь БАЗА) адбылася сустрэча з настаяцелем Сабору а. Пятром.
Пачаў сустрэчу Мікола Цімашэнка, распавёўшы аб гісторыі набыцьця будынку сёнь�

няшняга Сабору ў 1957 годзе.
Сп. Барыс Данілюк распавёў прысутным пра гісторыю беларускага хрысьціянства ад

часоў Полацкага княства да цяперашняга часу, асабліва падкрэсьліўшы заўсёднае
імкненьне нашай царквы да аўтакефаліі.

Пасьля такога азнаямляльнага ўступу а. Пётр распавёў прысутным пра правілы па�
водзінаў у сьвятыні, асаблівасьцях Багаслужбы ды адказаў на пытаньні.

ЗБМА плянуе зрабіць сустрэчы зь сьвятаром рэгулярнымі.
Мікалай ЦІМАШЭНКА

Весткі й Паведамленьні

1111  ссааккааввііккаа  22000077  ггооддуу ¢  ãðàìàäçêàé  çàë³  ïðû  Ñàáîðû
Ñüâ.  Ê.  Òóðà¢ñêàãà  ïà  àäðàñó:  401 Atlantic Avenue ў Брукліне.

Уплаты ў нью ёркаўскі аддзел БАЗА
Ахвяраваньні й складкі:

ККррооннііккаа  ппааддззееяяўў  уу  ННььюю  ЁЁррккуу

А. Шукелойць  . . . . . . . . . .60
М. Клакоцкі . . . . . . . . . . . .30

Ю. Лапіцкі . . . . . . . . . . . . .30
С. Пятровіч  . . . . . . . . . . . .30

джэнскім. Івонка Сурвілла два гады на�
ведвала адну з такіх школаў у Баранаві�
чах. Адраджэньне не засталося незаўва�
жаным і ворагамі беларушчыны – поль�
ская Армія Краёва, савецкія партызаны
стараліся зьнішчыць нашыя школы шля�
хам тэрору і забойстваў настаўнікаў.

Старшыня Рады БНР зазначыла, што
БНР не прымала ўдзелу ў ІІ Усебела�
рускім Кангрэсе ў 1944 годзе. Аднак яна
адзначыла вялікую ролю, якую адыгралі
ў гісторыі Беларусі прадстаўнікі Беларус�
кай Цэнтральнай Рады, якія ладзілі Кан�
грэс. “Сябры БЦР – патрыёты, моцныя
патрыёты Беларусі”, � зазначыла спн.
Сурвілла.”

Цікавіла прысутных і тое, якім чынам
выратавалася ад савецкага НКУС сям’я
Івонкі. ”Беглі хто як мог? Беглі цягніка�
мі... Купілі білет...Затым працавалі ў баў�
эра... Гэта быў час трагедыі і сьмерці. По�
бач падалі бомбы, самалёты з паветра па�
лявалі на людзей. Выратаваньне ад Саве�
таў было цудам.” Незнаёмы немец потым
узяў іхнюю сям’ю на карабель, якім рата�
валіся немцы з Усходняй Прусіі.

Цікавіў прысутных на сустрэчы і пог�
ляд спн. Старшыні на падзеі ў Беларусі.
”Расея пхае Лукашэнку да бездані. Саюз
� прыярытэт для Расеі. Лукашэнка ведае,
што можа страціць і ня згодны на малае.
Трэба, каб Эўропа прыадчыніла дзьверы,
бо зараз вядомы адзін фактар – Расея.”

Прагучалі цікавыя пытаньні наконт час�
тых паездак лідэраў беларускай апызыцыі
ў Маскву. ”Мур пабудаваць немагчыма.
Кожны, хто выбраны з дапамогаю Масквы,

змушаны будзе заплаціць. Трэба глядзець
на тое, што робяць палітыкі”, � зазначыла
спн. Сурвілла. ”Што датычна Мілінкевіча,
то ягоныя бачныя паводзіны паказваюць,
што Маскве ён не саступае.

Спн. Сурвілла выказалася наконт кры�
тыкі А. Мілінкевіча. ”Крытыкаваць лёгка.
Сытуацыя, у якой апынуўся Мілінкевіч
падчас сакавіцкіх падзеяў, не была лёгкая
Я бачу, што зараз ён адзін з найбольш
здольных і памяркоўных палітыкаў.”

Прагучала таксама пытаньне: ”Ці не
прыйдзецца ў будучым плаціць Эўропе за
падтрымку? ”Дэмакратыя і эўрапейскі ка�
штоўнасьці не дапускаюць нават малое ве�
рагоднасьці, што за падтрымку потым да�
вядзецца разьлічвацца нейкімі прэфэрэн�
цыямі ці гандляваць незалежнасьцю.”

Напрыканцы сустрэчы з прамоваю ад імя
царкоўнае рады выступіў сп. Барыс Дані�
люк. Ён падкрэсьліў ролю беларускіх жан�
чынаў у Адраджэньні, падзякаваў спн.
Сурвілле за наведваньне набажэнства.

Сустрэча прайшла ў жывой атмасфэры.
На разьвітаньне госьця падзякавала аргані�
затарам і выказала спадзяваньне на тое,
што новыя сустрэчы адбудуцца ў бліжэй�
шай будучыні.

Хацеў�бы зазначыць, што некаторыя
прысутныя на сустрэчы маладыя людзі ня
ведалі ні гісторыі ўтварэньня БНР, ні Слуц�
кага Збройнага Чыну. Расповед Івонкі Сур�
віллы стаўся для іх адкрыцьцём невядомае
дагэтуль гісторыі Беларусі. 

Тыя, хто скажае і замоўчвае нашую мі�
нуўшчыну, наклікаюць на сябе няўмольны
суд гісторыі, бо няма злачынства страш�
ней, чым схаваць праўду, прымусіць праз
зрусіфікаваную школу лічыць герояў
Беларусі здраднікамі, а катаў героямі.

Мікалай ЦІМАШЭНКА

ССууссттррээччаа  зз  ІІ..  ССууррввііллллаайй
Заканчэньне з бачыны 1

Адным з самых гучных
праектаў, ськіраваных
на наладжваньне духо�

вых сувязяў паміж новай хваляй
беларускай эміграцыі ды іх мала�
дымі суайчыньнікамі, стаў запіс і
выданьне ў Беларусі другога дыс�
ку барда Сяржука Сокалава�Во�
юша “Песьні Лісоўчыкаў”.

Гэты праект арганічна ўліўся ў
тую напружаную працу, якую ця�
пер узяла на сябе беларуская ін�
тэлігенцыя па вяртаньню мала�
дым беларусам забытых імёнаў
змагароў за незалежнасьць і во�
лю Бацькаўшчыны. Гэта адказ
дзяржаўнаму афіцыёзу на іх
спробы дэгераізацыі нашай гісто�
рыі, дыскрэдытацыі беларускага
вызвольнага руху і разбурэньня
ўсіх нацыянальных аўтарытэтаў.

Ідэя альбому “Песьні Лісоўчы�
каў” – даць слухачам, няхай у ра�
мантызаваным ключы, зьвесткі
пра лісоўчыкаў – беларускую
лёгкую коньніцу, якой кіраваў
віленскі шляхціч Аляксандар
Лісоўскі. Лісоўчыкі, згодна з гі�
старычнымі крыніцамі, уяўлялі
сабой мабільныя конныя атрады,
якія ажыцьцяўлялі дзёрзкія рэй�
ды на тэрыторыі Маскоўскай
дзяржавы. Дадатковую мабіль�
насьць аддзелам Лісоўскага дада�
вала і тое, што ягоныя вершнікі
ня мелі абозу, а жылі з таго, што
здабывалі ў вайсковых паходах.
Як сьведчаць гістарычныя крыні�
цы, пасьля сьмерці палкоўніка
Лісоўскага ягоныя паплечнікі
апынуліся ў Эўропе. І, як сказана
ў прэс�рэлізе да выданьня, гэтыя
адважныя ваяры былі заўважа�
ныя Рэмбрандтам, які стварыў
адмысловую карціну “Лісоўчык”.
Яе рэпрадукцыя выкарыстаная
выдаўцамі для вокладкі дыска і
расфарбоўкі інлэя самой кру�
жэлкі. 

Але ў гэтай сувязі трэба зра�
біць адну агаворку. Так, у твор�
чай спадчыне Рэмбрандта ёсьць
палатно на гэтую тэму, але назы�
ваецца яно “Польскі вершнік”
(1655�1657 г. г., захоўваецца ў
зборы Фрык ў Нью Ёрку). Як ад�
значаюць мастацтвазнаўцы (на�
прыклад, А. Вяржбіцкі ў працы
“Творчасьць Рэмбрандта”), гэты
твор – адзін з самых таямнічых у
рэмбрантаўскай спадчыне. Бо
сюжэт, паходжаньне, зьмест кар�
ціны застаюцца не раскрытымі.
Польскія дасьледчыкі настойва�
юць на тым, што гэта сапраўды
твор, прысьвечаны іх суайчынь�
ніку. Мы�ж ведаем, што ў Эўропе
ўсіх выхадцаў з Рэчы Паспалітай
часта няслушна звалі палякамі.
Тое�ж магло здарыцца і з адваж�
нымі лісоўчыкамі, пра чын якіх
хадзілі зьвесткі і чуткі па ўсім
кантынэньце. Таму існуе вялікая
верагоднасьць таго, што менавіта

лісоўчык – мужны коньнік
Вялікага Княства Літоўскага –
стаў для Рэмбрандта правобра�
зам незвычайнага мастацкага
твору. Не здарма�ж знакаміты
нарвэскі падарожнік Фрыцьёф
Нансен, вывучаючы гэтую карці�
ну, адносна зьместу палатна
заўважыў: “Юны герой… які зьбі�
раецца пайсьці ў небясьпечную
выправу ў таямнічым сьвеце пры�
годаў, ён выпраўляецца скараць
невядомыя царствы моцам сваёй
мужнасьці і генія”… Мы�ж у пра�
цяг цытаты задаёмся пытаньнем:
хто�ж зь вядомых выхадцаў Рэчы
Паспалітай у XVII стагодзьдзі
мог выпраўляцца ў небясьпеч�
ныя ваенныя паходы і пазіраваў
геніяльнаму галяндцу? Наш ад�
каз – беларускі лісоўчык!

Гэтыя захапляючыя гістарыч�
ныя зьвесткі, героіка�рамантыч�
ны мастацкі вобраз, намаляваны
Рэмбрандтам, натхніў нашага
знакамітага барда на стварэньне
сваеасаблівага паэтычна�музыч�
нага цыклю “Песьні Лісоўчы�
каў”. Як адзначыў на адмысловай
прэс�канфэрэнцыі ў Менску сам
Сяржук, гэты цыкль стаў для яго
ў нечым экспэрымэнтальным, і
мэтаю яго было пашырэньне
жанравай разнастайнасьці бела�
рускай бардаўскай песьні. Бадай,
упершыню бард выконвае свае
творы без гітарнага суправа�
джэньня. Безумоўна, гэтая ака�
лічнасьць нейкім чынам разбурае
стэрэатып барда – сьпевака зь
гітарай. Але ў Сяржука Сокала�
ва�Воюша на гэты конт ёсьць
свой адказ: у дадзеным выпадку
нічога не павінна адцягваць увагу
ад вершаў, якія пакладзеныя на
мэлёдыю і сьпяваюцца ў жанры
гістарычнай народнай баляды ці
вайсковай песьні. Ад самага па�
чатку “Песень Лісоўчыкаў” іхні
рытм захапляе слухачоў. Бо ў ка�
роткіх сяржуковых творах скан�
цэнтраваныя невядомыя гіста�
рычныя зьвесткі пра паходы і
вайсковы побыт лісоўчыкаў, та�
гачасныя сацыяльна�бытавыя
рысы жыцьця насельнікаў Мас�
коўскай дзяржавы, патрыятызм,
рамантычны патас і гумар.

Пачатак цыклю – песьня “Еха�
лі лісоўчыкі” – нібыта гістарыч�
ная замалёўка паводле мапы па�
ходаў вершнікаў Лісоўскага: Ра�
зань, Калуга, Суздаль, Каломна і
Масква…Дый мэты гэтых пахо�
даў таксама знайшлі сваё адлю�
страваньне ў песьні С. Сокалава�
Воюша:

Ехалі лісоўчыкі, 
Ехалі малойчыкі,
Па пасадах ворага, 
На расправу скорага,
На расправу лютага,
Проць палону скутага…
У песьні “Жыві, жыві доўга”

вядзецца расповед пра адносіны
да лісоўчыкаў, як на Літве (“ва�
юй, ваюй добра, пакуль не пера�
можаш, і перамогай славу дзядоў
памножыш!”), так і ў Масковіі:

А як працу ратную пачалі
Ім маскалікі простыя дзякавалі,
Ім маскалікі вёскамі дзякавалі
У паклон пагнуўшыся да зямлі:
Дзякуй, дзяку воі,
Што нам прынесьлі волю…
Трэба адзначыць, што назоў

жыхароў Масковіі “маскаль” ў
аўтара не нясе нейкага абразьлі�
вага падтэксту ці ксенафобіі, хут�

чэй для аўтара гэта яшчэ адзін гі�
старызм, безь якога нельга ўявіць
старонкі мінулага нашай Айчыны.
А вось для цэнзуры цалкам аб�
грунтаваны назоў “маскаль” – гэ�
та ўжо нагода для забароны тво�
ру. Мо таму за выданьне “Песень
Лісоўчыкаў” узялося выдавецтва
VoliaMusic, якое спэцыялізуецца
на такіх “гарачых” рэлізах.

Наступны твор цыклю “Як
лісоўчыкі маскалёў ад рэкруцтва
ратавалі” зноў прысьвечаны ўза�
емаадносінам паміж воямі�ліць�
вінамі і царскімі сялянамі�хало�
памі, якіх рэкрутавалі для вайны
зь лісоўчыкамі. Але тыя ад конь�
нікаў палкоўніка Лісоўскага атры�
малі “граматку з пячаткай зала�
той”, якая звальняла сялян ад
той службы. Парадаксальная сы�
туацыя, але цалкам магчымая ў
тыя часы!

Песьня “Пан Якуб” прысьвеча�
ная тэме тагачаснай вядомасьці
лісоўчыкаў, да якіх цягнуліся
тыя, хто марыў адпомсьціць вора�
гу за вынішчаныя вёскі, за гвалт і
забойствы суайчыньнікаў. Так і
пан Якуб, калі вярнуўся дадому,
то ўбачыў, што “вецер сьвішча
над папялішчам”. Першая ягоная
думка была: гайда “да пана Аляк�
сандара, да пана Лісоўскага, да
спадара�гаспадара – ворага мас�
коўскага. Бо нездарма ў народзе
кажуць: “У яго войска слыннае, у
яго войска слаўнае. Ён па Мас�
коўшчыне гуляе, ды пазыкі вяр�
тае. За зьдзек над родным краем
ворага карае.”

“Лукашка�хлоп” – твор, безу�
моўна, ськіраваны адначасова і
да тагачасных, і да сёньняшніх
палітычных рэаліяў. Бо, як і ўчо�
ра, сёньня ў Беларусі ёсьць на�
сельнікі, якія�б маглі паўтарыць
за бедалагам Лукашкам, які вы�
рашыў перайсьці на бок ворага:
“Жыць у нашым краі не магу, бо
люблю не талеры, а дзяньгу!”
Вынік здрады адпаведны:

Маскалік з
за халявы
Ножачак ізавлёк,
І бязь мены і продажу
Ён забраў дабро й душу…
Завяршае цыкль “Песьні Лі�

соўчыкаў” сатырычна�гістрыч�
ная замалёўка “Гаротны маска�
лік” – своеасаблівы сацыяльны
партрэт жыхара тагачаснай су�
седняй дзяржавы, якога “ад адна�
го шкаліка гэтага маскаліка цяг�
не шабляй махаці…” Але гэтая
песьня – не зьяўляецца завяр�

шальнай кодай для песеннага
цыклю Сяржука Сокалава�Вою�
ша. Бард абяцаў працяг “Песень
Лісоўчыкаў”, бо гэтая тэма, як
зазначыў аўтар, для яго яшчэ да�
лёка не вывучаная і не адлюстра�
ваная ў песьнях. Так што, будзем
чакаць новых балядаў пра лёс ге�
раічных вершнікаў палкоўніка
Лісоўскага.

Але гэты альбом Сяржука Со�
калава�Воюша зьмяшчае ня толь�
кі згаданыя творы. На ім запісана
і тое, што так уражвала слухачоў
у памятныя 80�90�я гады мінула�
га стагодьдзя – песьні “Князь”,
“Нефармальны беларус”, “Фронт”,
“Г...о на троне”, “Запалім нашы
сьвечкі”… Дарэчы, гімн Беларус�
кага Народнага Фронту прад�
стаўлены ў двух варыянтах, адзін
зь якіх пазначаны словам live.
Так, падчас працы ў студыі Ан�

дрэя Плясанава (лідэр гурту
P.L.A.N.) узьнікла ідэя запісаць
на дыск гэты твор Сяржука ў
інсьпіраваным варыянце: так, як
ён загучаў�бы, калі�б выконваўся
ў Палацы Рэспублікі на сьвята 25
Сакавіка. І адзначэньне live тут
не падаецца падманам. Дзеля
запісу гэтага твору гукарэжысэ�
рам былі запрошаныя ў студыю
сотні людзей рознага сацыяльна�
га статусу і ўзросту, якія па сваёй
волі выканалі свае партыі ў куп�
летах і прыпеве “Фронту”. І ця�
пер кожны з удзельнікаў таго за�
пісу, пры ўважлівым праслухоў�

ваньні, мае магчымасьць пачуць
свой голас ў грандыёзным сугуч�
чы: “Фронт, фронт, фронт! Ён
маё і тваё абуджэньне, ён народу
майго адраджэньне!” Пачуць сап�
раўдны голас сваёй душы…

Зьвяртаючыся да зьместу і
якасьці дыску С. Сокалава�Вою�
ша “Песьні Лісоўчыкаў”, нельга
не адзначыць той шчасьлівай
акалічнасьці, што прад’юсар пра�
екту Ф. Вячорка даручыў запіс
новых твораў і старых гітоў барда
вядомаму менскаму музыканту і
гукарэжысёру Андрэю Плясана�
ву. Бо Сяржук і Андрэй – адна�
думцы, і гэтая акалічнасьць вель�
мі дапамагла падчас іх сумеснай
працы. Прыслухайцеся да трэкаў
альбому: колькі гукарэжысэрскіх
знаходак, акустычных эфэктаў і
душы ўкладзена ў запіс дыска!
Такі падход зусім ня быў гаранта�
ваны на іншых студыях.

Да таго�ж, Андрэй Плясанаў
зрабіў яшчэ адзін падарунак пры�
хільнікам творчасьці Сяржука
Сокалава�Воюша – відэа�запіс
канцэрту барда ў сядзібе Партыі
БНФ 15 жніўня 2006 году. Гэты
запіс адбыўся спантанна, але
Андрэй, па сваёй першай спэцы�
яльнасьці – кінарэжысэр, запісаў
і змантаваў вельмі цікавы фільм,
які адлюстроўвае высокую эма�
цыйную энэргію і атмасфэру той
незабыўнай музычнай сустрэчы
з бардам. Цяпер зь ёй змогуць
пазнаёміцца і тыя, хто набудзе
дыск С. Сокалава�Воюша “Песь�
ні Лісоўчыкаў”.

Альбом выдадзены выдавецкай
суполкай VoliaMusic пры пад�
трымцы культурніцкай камісіі
Партыі БНФ, якія прымеркавалі
выхад дыску да Дня Волі – 25 Са�
кавіка. Дарэчы, рэцэнзаваны
дыск распачынае сэрыю “Аўдыё�
тэка Народнага Фронту”. У пля�
нах выдаўцоў дыскі зь беларуска�
моўным караоке, альбом “Бела�
рускі Народны Фронт – моладзі”,
дыск зь беларускамоўнымі кам�
путарнымі гульнямі, праграмамі
й аўдыёзапісамі – “БНФ – дзе�
цям” і шмат іншых цікавых пра�
ектаў.

Анатоль МЯЛЬГУЙ, 
музычны аналітык

Ôîòà  à¢òàðà.

ННаашшаа  ффааннааттээккаа

С. Сокалаў:Воюш падчас выступу ў Менску летась.

Марыя Шарапава, сусьветна вядомая тэнісістка, стала
сёлета ў лютым пасланцом добрай волі Фонду разь-
віцьця ААН і ахвяравала $100 000 на дапамогу пацяр-

пелым ад Чарнобыльскай катастрофы.
На шматлюднай канфэрэнцыі, якая адбылася 14 лютага 2007

году ў штаб-кватэры ААН, 19-гадовая тэнісістка паведаміла,
што дае грошы на восем розных аанаўскіх праектаў для дапа-
могі моладзі, якая да сёньня пакутуе ад вынікаў выбуху на элект-
растанцыі ў Чарнобылі. Праекты гэтыя будуць ажыцьцяўляцца ў
аддаленых раёнах Беларусі, Расеі й Украіны. “Я хацела-б сфаку-
саваць увагу на мясцовасьці забруджанай Чарнобылем, адкуль
паходзіць мая сям’я, бо сёньня нястача і адсутнасьць пэрспэкты-
вы зьяўляюцца там найбольшай пагрозай для маладых людзей”,
– сказала Марыя.

Сям’я Марыі Шарапавай пакінула беларускі горад Гомель ад-
разу пасьля аварыі ў Чарнобылі. Марыя нарадзілася годам
пазьней у сібірскім горадзе Ньяган. Калі дзяўчынцы было 9 га-
доў яна пераехала ў Злучаныя Штаты, каб вучыцца гуляць у
тэніс. Яна выйграла Ўімбдонскі турнір у 2004 годзе і адкрыты
чэмпіянат ЗША ў 2006.

М. Шарапава – адна з найбольш зарабляючых жанчын-спар-
товак. Паводле часапіса “Форбс”, летась яе заробак, які
складаецца з прызоў на спаборніцтвах і аплаты рэклямы, склаў
амаль 19 мільёнаў даляраў.

З амэрыканскай прэсы

Васямнаццатага студзеня
раптоўна пайшоў чаканы
сьнег. Першы сьнег зімы

2006�2007. Яшчэ зраніцы было
сьцюдзёна й няўтульна, яшчэ
зраніцы лёгкі ветрык ператвараў
мінус тры ў пазаградусны кала�
тун, а недарэчна зялёная трава
пад голымі дрэвамі спараджала
разгубленасьць і няўцям. Уну�
рыўшы галовы сунуліся па вулі�
цы мінакі. Хто хоча ў гэткую ха�
ладэчу глядзець на бязьзім’е! Аб�
ложна захмаранае неба цяжары�
лася сьнегападам, але зьнянац�
кае сонца, зьмяніўшы тройку зь
мінусам на тройку з плюсам, зда�
валася, конча пахавала якую�б
там ні было надзею. І ўсё�ж... 

Яно адбылося да агіднага шара�
гова, але клясычна. Спачатку
амаль незаўважныя кволыя, пры�
талыя яшчэ ў паветры сьняжын�
кі, крануліся падцепленай зямлі,
напаўняючы халоднай вільгацяй
падсохлую на халадэчы й вятрох
глебу; затым паляцелі паважней�
шыя, якія, зачапіўшыся за вышэй�
шае й сушэйшае, склаліся ў за�
клікальныя лапікі�знакі для астат�
ніх сваіх суродзічаў, што зьнячэў�
ку рынулі буйнымі хлапякамі, ма�
цуючы й пашыраючы паланёныя
мясьцінкі аж да ўсяго абшару. 

Наставіўшы каўняры, захінуў�
шыся шалікамі, схаваўшы гало�
вы пад башлыкі або прыкрыўшы
іх хто чым: газэтамі, кайстрамі,
плястыковымі пакамі ці торбамі,
урэшце – распусьціўшы парасо�
ны, засьпяшаліся ў сховы дарос�
лыя, насупар якім кінулася на
вуліцу расхрыстаная, гаманкая й
неўгамонная дзятва, паляцелі
сьнежкі, а разам зь імі разанулі
чароўнае засьнежанае шкло па�
ветра непатрэбныя й недарэч�
ныя, але цалкам прынятыя тутэй�
шай культурай шыты й факі. З
уласьцівай для ангельскай мовы
шматзначнасьцю яны азначалі
(або суправаджалі) што заўгод�
на: трапляк, пудлу, скаўзок, па�

вал, грымок... карацей, адбівалі
ўсю поўніцу пачуцьцяў, рухаў і
дзеяў камушнікаў*. 

Дзьве маленькія дзяўчынкі (гэ�
тыя яшчэ без мацюкоў) азіраючы�
ся на свае сьляды, сунуліся па
сьнезе. Спачатку на каленях, а
потым, згледзеўшы, што добра та�
кі адсталі ад маткі, на падэшвах. 

Сьляды на сьнезе
Першым, чыстым, радасным
Чорныя заўжды
Ішоў і таяў
Быццам і няма а ёсьць
Сьнег таяў і йшоў

Да гэтага я ніколі не пісаў хо�
ку. Я нават цьмяна ўяўляю сабе
тэорыю гэтых японскіх трохрад�
коўяў, а тут – на табе: 

Не я іх – яны
Пачалі пісаць мяне
Чакаю сонца

Адкуль яно ўзялося, гэтае не�
дарэчнае: “чакаю сонца” пасярод
чаканьня сапраўднай зімы з аб�
ложнымі маразамі й непрагляд�
нымі сьцюжамі, з высокімі, як у
дзяцінстве, сумётамі�валатоўкамі,
пад якімі спачывае прыцярушаны
шэраняй рыцар Упал**? 

Чаму ня спала на думку больш
лягічнае: “зімы чакаю” ці нешта
такое? Вядома, у вершах ёсьць
свая, часам непадуладная й да
канца незразумелая нават аўта�
ру, лёгіка, але... “чакаю сонца”?

Сьцямнела. Яшчэ колькі хвілі�
наў таму поўная дзіцячым гала�
сам вуліца раптам аціхла. Засьвя�
ціліся ліхтары. Я спыніўся на
скрыжаваньні, мяркуючы ў які
бок падацца далей па гэтым, ця�
пер схопленым вечаровым падма�
розкам, рыпкім цаліку. Зрэшты,
тое было ня так істотна для чала�
века, які выйшаў вітаць першы
сьнег. Я азірнуўся, і гэтага было до�
сыць, каб у прынцыпе шараговы
вечар ператварыўся ў помны... 

Ён самотна стаяў пасярод ход�
ніку. Сьхіленая галава, заплюш�

чаныя вочы. Апушчаныя долу ў
лёгкім роськідзе рукі пазіралі
сваімі даланямі ўгару, як бы про�
сячы зіму сыпануць яшчэ, мац�
ней, аж да завеі. Так падалося
мне, даросламу, хаця, насамрэч,
вядома, што людзі ў такім узрось�
це (а гэта быў шасьці�сямігадовы
чалавечак) успрыймаюць і прый�
маюць сьвет такім, якім ён ёсьць. 

Чалавечак не варушыўся. Пры�
тлуміўшы крок, я захапіўся ўба�
чаным і раптам адчуў скуль бра�
лася тое чаканьне сонца, зразу�
меў, што сьвет, трымаючыся ад�
наму яму ведамых законаў лёгікі,
усё ставіць на свае месцы...

Малеча піша
Не. Ён сам ёсьць вершыкам
Дзень надыходзіць. 

Вякнула сыгналізацыя прыпар�
каванага ля ходніку легкавіка.
Лёгка адчыніліся дзьверы блі�
жэйшай крамкі й маладая зграб�
ная жанчына, перарываючы зімо�
вую казку, узяла майго сёньняш�
няга героя за руку: “Паехалі!” 

“Ён паэта,” – паспрабаваў быў
я ўратаваць сытуацыю. “Так,” – з
прыхаванай абыякавасьцю адка�
зала жанчына й, як мне падало�
ся, з уздыхам дадала: “Паэта.” 

“Ну, вядома, ён будзе мець
нейкую прэстыжную тут працу,
– думаў я, гледзячы ўсьлед лег�
кавіку, пакуль той ня зьнік за па�
варотам, – вось�жа склалі мясцо�
выя даткліўцы прагноз самых
прыбытковых ды запатрабава�
ных у ЗША прафэсіяў у буду�
чыні, і калі чалавечак ня здолее
забраць сваю руку з мамінай,
калі ня зможа пакінуць шыкоўна�
га салёну ейнага аўта – быць яму
якім�небудзь інжынэрам праг�
рамнага забесьпячэньня, скарбо�
вым кансультантам ці адмыс�
лоўцам у кадрах. Прынамсі так
выглядае першая тройка наступ�

нага дзесяцігодзьдзя. 
Быць Ўітмэнам, Лангфэла, Элі�

отам, Фростам, Фрэна, Х’юзам ці
Эдвардам Тэйларам – невыгод�
на... Зрэшты, гэтымі ня так і бла�
га, але паспрабуй, заўваж той та�
лент, ня дай яму згаснуць. Добра
яшчэ, калі ў цябе радзіна як у
Лоўэла, зь якой выйшлі некалькі
паэтаў (найбольш вядомыя
Джэймс Расэл, Робэрт і Эмі) або
як у Бэнэ (Лора, Стывен Він�
цэнт, Ўільям Роўз, чыя жонка
Эліанор Ўайлі таксама была па�
эткай), добра, калі ў цябе паэта –
бацька, і ты можаш пайсьці яго�
най сьцежкай, як гэта сталася ў
Луіса Гінсбэрга й ягонага сына
Алена. А калі не?” 

У ЗША безьліч літаратурных
прэміяў, але самыя прэстыжныя
зь іх (Нацыянальная кніжная й
Пуліцараўская) якраз ня самыя
грашавыя. Першая – дзесяць ты�
сячаў даляраў, а другая й наагул
ня больш пяці. Зрэшты, апошняя
не заўсёды зьвязаная з далярам.
Ёсьць, праўда, Фолькнэраўская,
Набокаўская й Бінгхэмаўская
(15, 20 і 35 тыс. адпаведна), але
ўсё гэта зусім ня тое, што, прык�
ладам, сталы й пэўны заробак та�
го�ж інжынэра праграмнага за�
бесьпячэньня (у сярэднім 80.5
тыс. на год) або асыстэнта карды�
ёхірурга (больш як 100 тыс.). 

З гэткімі нецікавымі думкамі я
крочыў па вуліцы, а сьнег ішоў і
таяў, таяў і йшоў. Ён мяшаўся з
брудам, і ў маёй галаве нечакана
ўзьніклі немаведама дзе й калі за�
палыя туды радкі. Магчыма, іх
нарыпваў сьнег, а магчыма, яны
рытмова супадалі з маімі крокамі
й рымаваліся зь сёньняшнім веча�
рам, рымаваліся з навакольным:
Nature, like Us is sometimes caught
Without her Diadem.***
Сяржук СОКАЛАЎ:ВОЮШ

____________

* Камушнікі – тыя, хто гуляюць
у сьнежкі, ці, як іх называлі ў маёй
вёсцы Астроўшчына, што пад По-
лацкам – камушкі.

** Упал – гарачыня, шквар,
сьпёка.

*** Верш Эмілі Дзікінсан “The
Sky is low – the Clouds are mean...”

Нябёсы ў спод і хмары ў злосьць
Сьняжынкі вольны спад
Ляціць праз хлеў, праз баразну
Мяркуе над ці пад – 
А вецер дзьмецца і злуе
скардзіцца на сьвет
Прыроду, як і нас злавіць
Без дыядэмы льга.

ДЗIКIНСАН (Dickinson), Эмілі
(10.XI.1830, Амхэрст, Масачусэтс
– 15.V.1886, тамсама). Дачка вя-
домага праўніка, пазьней сябра
кангрэсу ЗША. Усё жыцьцё бязвы-
ездна пражыла ў родным месьце.
Пасьля заканчэньня мясцовага ка-
леджу вяла замкнёнае жыцьцё,
амаль не выходзячы з хаты. Ейныя
“лісты да сьвету”, як яна называла
свае вершы, якія пісала ўпотай ад
крэўных і складала ў вялікую кар-
донную скрынку, пабачылі сьвет у
1890 годзе. Пры гэтым рэдактар
вырашыў выправіць недапушчаль-
ныя для віктарыянскіх шанаваль-
нікаў Тэнісана й Лангфэла “няс-
лушнасьці” паэзіі Дзікінсан. Пер-
шае поўнае выданьне ейных вер-
шаў у аўтэнтычнай арыгіналу рэ-
дакцыі выйшла толькі ў 1955 го-
дзе. Зьвяртаючыся да традыцый-
ных тэмаў рамантычнае лірыкі:
прырода, каханьне, чалавечая до-
ля і г.д., – паэтка дасягнула неве-
рагоднай глыбіні псыхалягічнага
аналізу; у напружана-парадак-
сальнай вобразнасьці Дзікінсан
адчуваецца водгульле паэтыкі ан-
гельскіх паэтаў-метафізыкаў. Упер-
шыню ў штатаўскай паэзіі яна па-
чала ўжываць гэтак званы “пара-
рым” (para-rhyme), дзе пры чарга-
ваньні націскных галосных супада-
юць панаціскныя зычныя гукі.

Беларуска�амэрыканская гра�
мада правяла ў вечнасьць адна�
го са сваіх самых актыўных і за�
служаных сяброў, сьв. пам. Мі�
хася Бахара, які шмат гадоў
пражыў у горадзе Саўт�Рывэры. 

Нарадзіўся нябожчык у вёсцы
Сьцюдзёнкі каля Вялейкі. На
эміграцыю выехаў разам з баць�
камі ў 1944 годзе. З маладых га�

доў цягнуўся да навукі. Адразу�
ж па вайне, яшчэ ў ДыПіўскай
Нямеччыне, наведваў у Штут�
гарце расейскую гімназію. У
1951 годзе прыехаў з бацькамі ў
Амэрыку. Спачатку сям’я жыла
ў штаце Місысыпі. Працавалі ў
фэрмэра ў глушы. Жылі ў хаціне
без электрычнасьці. Даілі з бра�
там фэрмэрскія каровы, сушылі
й звозілі сена. Там Міхасю ўда�
лося скончыць сярэднюю школу
ды здабыць унівэрсытэцкі дып�
лём інжынера�электрыка (1959
г.) У міжчасе Міхась, які заўсё�
ды імкнуўся быць сярод сваіх
суродзічаў, наведваў беларусаў
Нью�Ёрку, Нью�Джэрзі. Займеў
шмат сяброў сярод аднагодкаў у
Саўт�Рывэры, дзе кіпела бела�
рускае рэлігійнае, культурнае й
палітычнае жыцьцё. Сям’я Ба�
хараў перабралася зь Місысыпі
ў гор. Ёнкерс, што пад Нью�Ёр�
кам. Там і засталіся жыць Міха�
сёвы бацькі, а зь імі і ягоны ста�
рэйшы брат, аж да свае сьмерці. 

Міхась Бахар ажаніўся зь Лю�
бай Урыўскай у 1961 годзе. Па�
сяліліся яны ў Саўт�Рывэры,
сталіся актыўнымі сябрамі бела�
рускай саўтрывэрскай грамады.
Міхась, паралельна з прафэсій�
най працай і сямейнымі абавяз�
камі, увесь час з  усёй сваёй ды�
намічнай энэргіяй займаўся гра�
мадзкай дзейнасьцю. Яшчэ да
жанімства ён увайшоў у рэдка�
легію часапісу “Беларуская Мо�
ладзь”. Пасьля езьдзіў у складзе
дэлегацыяў у Белы Дом, Канг�
рэс ЗША, Дзяржаўны Дэпарта�
мэнт, да губэрнатара штату
Нью�Джэрзі. Трыццаць гадоў
прабыў скарбнікам на ўзроўні
павету ў Рэспубліканскай пар�
тыі. Трымаў цесны кантакт з га�
радзкою ўправаю Саўт�Рывэру.
Дзякуючы ягоным стараньням
беларуская грамада атрымала
ад гораду за намінальную цану
вялікі пляц пад пабудову царк�
вы Сьв. Еўфрасіньні Полацкай і
Беларуска�Амэрыканскага Гра�
мадзкага Цэнтру. Дванаццаць
гадоў Міхась Бахар выконваў
абавязкі старшыні парафіяльна�
га камітэту Сьвята�Еўфрасінь�
неўскай царквы. Вельмі актыў�
на падтрымоўваў беларускую

школку пры царкве. Рупліва
дбаў пра перахоўваньне роднае
мовы й культурнае спадчыны ў
маладым пакаленьні амэрыкан�
скіх беларусаў. Браў актыўны
ўдзел у арганізаваньні фэстыва�
ляў. Належаў да Амэрыканскай
асацыяцыі інжынераў�электры�
каў. Зь вялікім энтузіязмам да�
лучыўся да групы ахвотнікаў
апрацоўваньня ў Беларускім
Інстытуце Навукі й Мастацтва
ангельска�беларускага слоўні�
ка.

Міхась Бахар праз усё сваё
жыцьцё адзначаўся працавітай
энэргіяй, шчырасьцю й патрыя�
тычным запалам. У ягонай дзей�
насьці выдатна дапамагала яму
жонка Люба. Свой патрыятызм
і адданасьць грамадзкай працы
яны перадалі дзецям: сыну Міка�
лаю (Ніку) й дачцы Галіне, ця�
пер замужам за амэрыканцам
украінскага паходжаньня Бары�
сом Гайдам. Шмат любасьці
ўлажыў сьв. пам. Міхась ва
ўзгадаваньне ўнучкі Крыстыны
Гайды, якую ён пяшчотна назы�
ваў Ягадкай. 

Адпрацаваў Міхась Бахар у
сваёй інжынернай прафэсіі да
1992 году. Занядужаў на хваро�

бу Паркінсана ў 2001 годзе.
Жонка Люба й дзеці ахінулі яго
ўважлівай апекай. Час хваробы
правёў у хатняй атмасфэры ў
добрым доглядзе сваёй сям’і. 

Пахаваны нябожчык на бела�
рускім могільніку ў Саўт�Рывэ�
ры. Акт пахаваньня выканаў а.
Міхаіл, настаяцель царквы Сьв.
Еўфрасіньні Полацкай. 

Памінальны абед адбыўся ў
залі Беларуска�Амэрыканскага
Цэнтру, да заснаваньня й пабу�
довы якога Міхась Бахар выдат�
на спрычыніўся, і ў якім на роз�
ных грамадзкіх сьвяткаваньнях
ён безьліч разоў вёў праграмы.
Успамінамі пра яго падзяліліся
сп. Міхась Сенька, др. Вітаўт
Кіпель, др. Янка Запруднік, яго�
ны сват мгр. Ігар Гайда, сп.
Віктар Тур і сп�ня Ірэна Дутко,
якая вяла памінальную ўрачыс�
тасьць. Усё, што было сказана
пра нябожчыка, сьведчыла пра
яго як чалавека дынамічнага,
актыўнага, шчыра адданага сва�
ёй грамадзе й беларускай нацы�
янальнай справе, добрага мужа,
бацьку й дзеда. 

Вечная яму памяць! 
(Я. З.)

ММііххаассьь  ББААХХААРР
((1177..ХХ..11992299  ��  1111..ІІІІ..22000077))

ЗЗЗЗааааппппооооззззььььннннеееенннныыыы    ссссььььннннеееегггг    

Ïàâåäàìëÿåì,  øòî  23  ÷ýðâåíÿ  2006  ãîäó  ïàì¸ð  âåäàìû  äçåÿ÷  áåëàðóñêàé  äûÿñ-
ïàðû  ¢  À¢ñòðàë³³  Ðûãîð  ØÝÉÏÀÊ.
Ïàõàâàíû  íÿáîæ÷ûê  26  ÷ýðâåíÿ  íà  áåëàðóñê³ì  ìîã³ëüí³êó  íà  “Ôî¢êíýð”  ó  Ìýëüáóðíå.
Ðûãîð  Øýéïàê  øìàò  ãàäî¢  êàëüïàðòàâà¢  ãàçýòó  “Áåëàðóñ”  ³  áðà¢  àêòû¢íû  ¢äçåë  ó

áåëàðóñê³ì  ãðàìàäçê³ì  æûöüö³  ¢  Ìýëüáóðíå.  Âå÷íàÿ  ïàìÿöü.
А. ГРУША

Дзякуй палякам, украінцам і прыбалтам.
Нават ворагі вымушаныя прызнаць, што
нашыя суседзі (зразумела, што не Расея)
аказваюць нам падтрымку на міжнароднай
арэне. Але трэба прызнаць, што пад размо�
вы пра дэмакратыю на гэтай арэне пануе
дзікі каляніялісцкі інтарэс. Паводле шчы�
раваньняў “эўрастратэгаў” зразумела, што
яны нічым не адрозьніваюцца ад крам�
лёўска�лубянскіх “дэмакратаў”.

У разьдзеле “Інвэстыцыі і крэдыты” мы
чытаем: “Ізаляцыя, якую сама на сябе на�
кінула Беларусь, драматычна падарвала
сытуацыю”.

Аказваецца, гэта не расейская агрэсія і
антыбеларуская палітыка прамаскоўскага
рэжыму, не маніякальная арыентацыя на
расейскую імпэрыю ва ўсім, не шалёная
русіфікацыя і пагром усяго беларускага ў
Беларусі, не ўвядзеньне для беларускіх
грамадзянаў рэжыму ізаляцыі з боку Заха�
ду прывялі да падрыву сытуацыі. Гэта бела�
русы самыя “накінулі” на сябе ізаляцыю...
Далей па тэксьце эўраспэцы абяцаюць крэ�
дыты без “шокавай тэрапіі” й г. д. Але якія
могуць быць крэдыты ад такой фальшывай
публікі?

Аднак пік цынічных разважаньняў аб на�
шым лёсе дасягнуты “стратэгамі” ў разь�
дзеле “Палітычныя рэформы”. Вось галоў�
ныя пункты іхняй палітстратэгіі: “Зьліцьцё
апазыцыйных групаў, якія разьяднаныя ця�
пер, у адную кааліцыю дэмакратычных сі�
лаў на базе праграмы рэформаў. Круглы
стол паміж прадстаўнікамі ўраду і апазы�
цыі па дэмакратычных і эканамічных рэ�
формах”. Цяпер чытайце ўважліва – “Пы�
таньне пэрсанальнага лідэрства павінна
быць узьнятае на адным з этапаў гэтага
працэсу, але ўздымаць яго трэба толькі
пасьля ўсталяваньня праграмнага базісу”.

Немцы ў каторы раз “аб’ядноўваюць” тут
усіх “апазыцыянэраў” і заклікаюць іх да

круглага стала з рэжымам. Дык гэта ўжо
было, і колькі разоў зь незабыўным эўра�
стратэгам Гансам Вікам і пасьля яго. Ля�
бедзька, Вячорка і шэраг іншых “аб’ядна�
ных” на працягу цэлага году вялі такія “пе�
рамовы” з прадстаўнікамі Лукашэнкі за
круглым сталом у піўным рэстаране “Ра�
каўскі бровар” у Менску (1999�2000 гг.).
Менавіта тады Ганс Вік (камісар ад АБСЭ)
арганізоўваў у Менску кааліцыю з “аб’яд�
нанай апазыцыі” (пазьней ён публічна
прызнаўся, што рабіў гэта з санкцыі КГБ
РБ). Вынікі гэтай “кааліцыі” і гэтага “ста�
ла” мы бачым цяпер. А немцы “нічтоже
сумняшеся” зноў прапануюць тым�жа са�
мым дзеячам ісьці па той�жа дарожцы.
Толькі ні�ні, не абірайце сабе пэрсанальна�
га лідэра. Яго (акцэптабельнага як на За�
хадзе, так і ў Маскве) падбяруць за вас ня�
мецкія эўрастратэгі. 

Чытаем разьдзел далей: “Гэта адлюс�
троўвае “эўрапейскія” базавыя каштоў�
насьці. А што тычыцца расейскіх прыяры�
тэтаў, то праграма рэформаў павінна
безумоўна адлюстроўваць той факт,
што новыя кіруючыя эліты будуць за�
хоўваць расейскія стратэгічныя інта�
рэсы, а таксама што праэўрапейская
пазіцыя ў Беларусі цалкам супадае са
спэцыяльнымі адносінамі з Расеяй.
Пакуль Расея будзе давяраць “прара�
сейскасьці” кіруючых элітаў у краі�
нах, якія складаюць стратэгічны пояс
вакол яе, датуль палітычныя і экана�
мічныя рэформы або шчыльныя ад�
носіны з эўрапейскімі рынкамі ня бу�
дуць нікога раздражняць. Што тычыцца
Беларусі, то гэта пытаньне расейскіх аба�
рончых аб’ектаў на беларускай тэрыторыі,
якія нельга перавесьці альбо выдаліць ў ка�
роткі прамежак часу альбо без недапуш�
чальных стратаў.”

Ну, як вам? Ці не запахла ў паветры
Мюнхэнам 1938�га году? Такой тады была
лексіка, такім быў праект эўрастратэгаў

Чамбэрлена, Гітлера і Мусаліні, калі дэма�
кратычны Захад аддаваў Чэхаславаччыну
фашыстоўскаму драпежніку. Захад спадзя�
ваўся адкупіцца ад агрэсара адной краінай і
жыць спакойна ды карыстацца “чэхасла�
вацкім калідорам”. Да чаго гэта прывяло,
мы добра ведаем. 

У фінальнай частцы сваёй “Стратэгіі”
немцы расказваюць, як АБСЭ, міністэрства
замежных справаў Аўстрыі і асабліва дэле�
гацыя Нямеччыны пры АБСЭ будуць ар�
ганізоўваць у Беларусі эканамічныя фору�
мы з мэтаю “паступовага адкрыцьця бела�
рускай эканомікі праз расейска�эўрапейс�
кія сумесныя прадпрыемствы, як зноў да�
дуць грошы няўрадавым арганізацыям
(фондам і фоньдзікам) ды навучаць двух (!)
студэнтаў з РБ. 

Дакумэнт датаваны 15 сьнежня 2006 г. і
падпісаны ў Вене наступнымі “стратэгамі”: 

Людміла Лобова, Ганс�Георг Гайн�
рых, Кірыл Коктыш, Міхаіл Марыніч.

“Стратэгію” разаслалі па розных эўра�
пейскіх структурах і асобах у тым ліку Вац�
лаву Гавэлу, ад якога хочуць атрымаць пад�
трымку. Праект “стратэгіі супраць Белару�
сі” фінансаваны Аўстрыйскім Нацыяналь�
ным Банкам.

Калі згаданых грамадзянаў РБ К. Кокты�
ша і М. Марыніча будуць судзіць у вызвале�
най ад дыктатуры Беларусі за нацыяналь�
ную здраду і дзеяньне супраць нацыяналь�
ных і дзяржаўных інтарэсаў Айчыны, пад�
судныя будуць лемантаваць. Яны скажуць,
што гэта не яны, а немцы распрацавалі гэ�
тую антыбеларускую стратэгію, што ім далі
тэкст, і яны падпісалі яго, не прачытаўшы.
І самае кур’ёзнае, што яны па факце (цал�
кам верагодна) будуць казаць суду праўду.
Ня выключана, што Марыніч і іжэ зь ім
проста падмахнулі “стратэгію”, распраца�
ваную нямецкім ворагам Беларусі ў згодзе
з маскоўскім зьнішчальнікам нашай краі�
ны. Яны падпісалі�б любы тэксьцік – абы іх
прызналі “акцэптабельнымі” ды дапусьцілі

ў “новую эліту”. 
Але чаму Вена, а не Бэрлін? А такі вось,

відаць, дыпляматычны хітрык. Ня ўсё�ж
публічна падстаўляцца пані Мэркель ды ін�
шым гансвікам. Яны камфортна пакарыс�
таліся нямецкімі суродзічамі з нэўтральнай
Аўстрыі. Але нам ад гэтага не лягчэй. 

Як бачым, нямецкі эстэблішмэнт Эўра�
зьвязу, Масква і “апазыцыянэры”�марыні�
чы нават ня згадваюць пра беларускі народ,
ягонае права на нармальнае жыцьцё на сва�
ёй зямлі і ў сваёй дзяржаве. Такімі шчы�
рымі ў сваіх антыбеларускіх памкненьнях
не былі нават бальшавікі. Што�ж рабіць
нам у гэтай, здавалася�б, невыноснай сыту�
ацыі варожага атачэньня з Захаду і Ўсхо�
ду? Па�першае, ня трэба ўпадаць у адчай.
Мы – ня першы народ, які рабаўнікі�хаў�
русьнікі падзялілі паміж сабой і вырашылі
эксплуатаваць яго да поўнага зьнішчэньня.
І такая сытуацыя ў нашай гісторыі ўзьнікае
не ўпершыню. 

Беларуская стратэгія самаабароны па�
вінна быць адэкватнай. Гэта – Беларуская
Салідарнасьць усіх людзей, для якіх Бела�
русь – дарагая Айчына, а не прадмет для
акцэптабэльнага гандлю. Наш народ паві�
нен урэшце падаць свой голас, ад якога
здрыгануліся�б хаўрусныя ворагі, і пагнаць
са сваёй зямлі здраднікаў – усіх гэтых
цынікаў, што навучыліся зарабляць на апа�
зыцыі і дыктатуры, усіх разам з прамас�
коўскай хеўрай і  “стратэгамі” з Масквы�
Бэрліну. 

У абароне Бацькаўшчыны гуртуймася
пад Сьвятым Бел�Чырвона�Белым Сьцягам!

надрукуе кароткія прыватныя
аб’явы некамэрцыйнага ха:
рактару, віншаваньні, запра:
шэньні, спачуваньні ды інш.

Наконт разьмяшчэньня рэкля:
мы кантактуйце рэдакцыю.

Т. Бэрд  . . . . . . . . . . . . . . . .125
А. Курушка . . . . . . . . . . . . .110
Я. Арцюх  . . . . . . . . . . . . . .100
В. Грыцук  . . . . . . . . . . . . .100
Б. Андрусышын  . . . . . . . . .50
К. Маталыцкі  . . . . . . . . . . .50
А. Міцкевіч  . . . . . . . . . . . . .40
М. Белямук  . . . . . . . . . . . . .30
В. Буран  . . . . . . . . . . . . . . . .30
В. Зайка  . . . . . . . . . . . . . . . .30
Г. Іўчына  . . . . . . . . . . . . . . .30
П. Канановіч  . . . . . . . . . . .30
М. Кірпічэнка  . . . . . . . . . .30
Г. Курніц  . . . . . . . . . . . . . . .30
П. Новікаў . . . . . . . . . . . . . .30
Д. Пячынскі  . . . . . . . . . . . .30
А. Разумкоў . . . . . . . . . . . . .30
А. Сугакаў  . . . . . . . . . . . . . .30
В. і В. Рамук  . . . . . . . . . . . .25 

Заміж кветак на магілу
Вітаўта ТУМАША:

Я. і Н. Запруднік  . . . . . . . . . .100
А. Орса�Романо  . . . . . . . . . . .100
П. Флаккальверы  . . . . . . . . .100
Дж. Цесьліца . . . . . . . . . . . . . .100
Ю. і Н. Азарка  . . . . . . . . . . . . .50
Л. Бакуновіч  . . . . . . . . . . . . . . .40
Н. Сапежынская  . . . . . . . . . . .20

Заміж кветак на магілу
Вітаўта ТУМАША:

І. і Р. Гайда  . . . . . . . . . . . . . . .100

У памяць В. і Ф. БАРТУЛЬ:
С. Мурог . . . . . . . . . . . . . . . . . .200

Усім шчыры дзякуй!

У мінулым нумары “Беларуса”
ахвяраваньне ў $100 зробленае
заміж кветак на магілу Вітаўта
Тумаша і пададзенае як ад Б. і Ю.
Андрусышыных, было зробленае
Юркам і Дыянай Андрусышын.

ССттррааттээггііяя  ссууппррааццьь  ББееллааррууссіі

ÍÀ  ÂÛÄÀÂÅÖÊ²  ÔÎÍÄ
“ÁÅËÀÐÓÑÀ”  ÀÕÂßÐÀÂÀË²:

Заканчэньне з бачыны 1

Á

Злучаныя Штаты дадалі да сьпісу
беларускіх чыноўнікаў, адказных
за фальшаваньне леташніх прэзы�

дэнцкіх выбараў і разгон акцыяў апазыцыі
яшчэ шэсьць чалавек. Гэта – генэральны
пракурор Беларусі Пётар Міклашэвіч, на�
чальнік палка міліцыі спэцпрызначэньня
Юры Падабед, міністры адукацыі і інфар�
мацыі, адпаведна, Аляксандар Радзькоў і
Ўладзімер Русакевіч, былы міністар унут�
раных справаў Юры Сівакоў і начальнік
управы грамадзкіх аб’яднаньняў міністэр�
ства юстыцыі Алег Сьліжэўскі.

Адпаведнае распараджэньне разьмеш�
чанае на афіцыйным сайце міністэрства
фінансаў ЗША. Яно пастанавіла замаро�
зіць усе актывы згаданых асобаў, якія зна�
ходзяцца пад юрысдыкцыяй ЗША, . Такса�
ма ўведзеная забарона грамадзянам ЗША
мець бізнэс�дачыненьні з гэтымі асобамі. 

6 вышэйназваных асобаў былі дададзе�
ныя да ранейшага сьпісу тых беларускіх
чыноўнікаў, хто падпадае пад фінансавыя
санкцыі. Гэта зроблена паралельна з 60
прозьвішчамі беларускіх чыноўнікаў у
сьпісе візавых забаронаў ЗША, які заста�
ецца закрытым, бо яго не публікуюць.

Такім чынам, колькасьць чыноўнікаў,
якія патрапілі пад санкцыі ЗША вырасла
да 16�ці – 19 чэрвеня 2006 году прэзыдэнт
Джордж Буш падпісаў указ аб фінанса�
вых санкцыях адносна 10�ці асобаў. Тады
ў сьпіс патрапілі Аляксандар і Віктар Лу�
кашэнкі, Натальля Пяткевіч, Віктар Гала�
ванаў, Аляксандар Зімоўскі, Сьцяпан Су�
харэнка, Віктар Шэйман, Дзьмітры Паў�
лічэнка, Уладзімер Навумаў і Лідзія Ярмо�
шына.

Паводле Радыё Свабода

ССььппіісс  ппаашшыыррыыўўссяя

